SESI PERKONGSIAN 1 (NEGARA MALAYSIA)
PROGRAM PEMERKASAAN ASNAF : PENGALAMAN
MAJLIS AGAMA ISLAM WILAYAH PERSEKUTUAN

PENDAHULUAN

Majlis Agama Islam Wilayah Persekutuan (MAIWP) ditubuhkan pada
tahun 1974 bertujuan menasihati Seri Paduka Baginda Yang di-
Pertuan Agong dalam hal-hal yang berhubungan dengan agama Islam.
Dalam aspek sosio-ekonomi, MAIWP dipertanggungjawabkan untuk
melaksanakan usaha-usaha bagi meningkatkan dan mengembangkan
kemajuan dan kesejahteraan ekonomi dan sosial selaras dengan

hukum Syara’.

Oleh itu, dalam usaha untuk meningkatkan sosio ekonomi masyarakat
Islam khususnya di Wilayah Persekutuan, pelbagai usaha telah
dilaksanakan menerusi aktiviti-aktiviti pengupayaan dana zakat melalui
program pendidikan, perlindungan, kebajikan dan pembangunan

hartanah.

Peranan dan fungsi ini pada awalnya dilaksanakan oleh Baitulmal
Wilayah Persekutuan. Dengan tanggungjawab dan skop yang semakin
meluas, ia telah disusun dan distrukturkan semula. Kini peranan dan

fungsi tersebut dilaksanakan secara menyeluruh oleh MAIWP.

Kemampuan MAIWP untuk melaksanakan pelbagai program

pembangunan sosio-ekonomi ini adalah antaranya disebabkan oleh



kekuatan dana zakat yang disumbangkan oleh para pembayar zakat

di Wilayah Persekutuan.
KUTIPAN DAN AGIHAN ZAKAT

MAIWP merupakan sebuah agensi yang diamanahkan untuk
menguruskan zakat di Wilayah Persekutuan. Bagi tujuan itu, MAIWP
telah menubuhkan Pusat Pungutan Zakat MAIWP pada tahun 1992

untuk menguruskan kutipan zakat secara profesional dan proaktif.

Wang zakat yang dikutip itu kemudiannya diagihkan oleh MAIWP
kepada lapan golongan asnaf iaitu fakir, miskin, amil, muallaf, ar-
rigab, al-gharimin, fisabilillah dan ibnu sabil sebagaimana ditetapkan

oleh syara’ dalam ayat 60, surah At-Taubah:

Sesungguhnya sedekah-sedekah (zakat) itu hanyalah
untuk orang-orang fakir, dan orang-orang miskin, dan
amil-amil Yang mengurusnya, dan orang-orang muallaf
Yang dijinakkan hatinya, dan untuk hamba-hamba Yang
hendak memerdekakan dirinya, dan orang-orang Yang
berhutang, dan untuk (dibelanjakan pada) jalan Allah,
dan orang-orang musafir (yang keputusan) Dalam
perjalanan. (Ketetapan hukum Yang demikian itu ialah)
sebagai satu ketetapan (yang datangnya) dari Allah. dan
(ingatlah) Allah Maha Mengetahui, lagi Maha Bijaksana.



MAIWP menawarkan bantuan zakat menerusi skim-skim bantuan
zakat yang disediakan. Sehingga kini terdapat sebanyak 29 skim
bantuan zakat di MAIWP. Senarai skim bantuan zakat adalah seperti

di Lampiran “A”.

MAIWP menggunapakai pengiraan Had al-Kifayah bagi penentuan

kelayakan pemohon bantuan dengan mengira jumlah keperluan isi

rumah berdasarkan 6 keperluan asasi seperti jadual di bawah.

KEPERLUAN KETUA DEWASA DEWASA REMAJA KANAK- KANAK KANAK
ASASI KELUARGA | BERKERJA TIDAK SEKOLAH KANAK KANAK KANAK
SEKOLAH (13-17 SEKOLAH PRA TIDAK
(18 THN KE TAHUN) (7-12 THN) SEKOLAH SEKOLAH
ATAS)
(RM) (RM) (RM) (RM) (RM) (RM) (RM)
Perlindungan 550 - - - - - -
Makanan 180 180 150 90 90 90 120
Pakaian 50 50 30 20 20 20 50
Perubatan 50 50 30 20 20 20 30
Pendidikan 50 50
Pengangkutan 170 90 60 60
JUMLAH 1,000 280 210 270 240 220 200

Sebagai contoh, sekiranya satu keluarga terdiri daripada suami, isteri
dan orang anak yang berumur 18,16,7, 6 dan 4 tahun, maka Had al-
Kifayah bagi keluarga ini adalah sebanyak RM2,420.00. Sekiranya
pendapatan isi rumah pemohon kurang daripada pengiraan ini, maka
pemohon adalah layak menerima bantuan zakat. Pengiraan adalah

seperti jadual berikut:



BIL. AHLI KELUARGA JUMLAH HAD
AL-KIFAYAH
1. |Ketua Keluarga 1,000.00
2. |lsteri 280.00
3. | Anak 18 tahun 210.00
4. | Anak 16 tahun 270.00
5. |Anak 12 Tahun 240.00
6. |[Anak 6 Tahun 220.00
7. | Anak 4 Tahun 200.00
JUMLAH 2,420.00

Bantuan Kewangan Bulanan

Antara skim bantuan zakat yang boleh dimohon adalah Bantuan
Kewangan Bulanan. Bantuan ini menyalurkan wang tunai antara
RM200 hingga RM700 sebulan kepada ketua keluarga daripada asnaf

fakir, miskin dan muallaf selama setahun.

Sebulan sebelum tamat tempoh penerima akan disiasat semula bagi
mengenalpasti samada mereka masih lagi layak menerima bantuan ini

atau telah melepasi syarat kelayakan yang ditetapkan.

Mereka yang menerima bantuan ini turut layak menerima bantuan-
bantuan lain yang disediakan oleh MAIWP kerana mereka tergolong
dalam asnaf fakir, miskin dan muallaf. Mereka turut menerima
bantuan-bantuan lain seperti bantuan sewa rumah, bantuan

pendidikan untuk anak-anak dan bantuan perubatan.



Pada tahun 2017, MAIWP telah menyalurkan bantuan kewangan
bulanan kepada seramai 20,609 penerima dengan jumlah

perbelanjaan sebanyak RM58.32 juta.

Melalui bantuan diberikan ini, beban penerima bantuan dalam
memenuhi keperluan asasi diri dan keluarga dapat dikurangkan
seterusnya membolehkan mereka memberi lebih tumpuan kepada

usaha untuk meningkatkan hasil pendapatan.

Penerima-penerima bantuan ini juga didedahkan dengan kursus-
kursus kemahiran bagi menggalakkan mereka menceburi bidang
perniagaan. Antara kursus kemahiran yang disediakan adalah dalam

bidang jahitan dan masakan.

Bantuan Sewa Rumah

MAIWP juga turut membantu menyediakan bantuan sewa rumah
kepada mereka yang layak. Melalui bantuan ini, para asnaf
mempunyai tempat perlindungan yang sempurna seterusnya

mengelakkan mereka hidup terbiar tanpa tempat tinggal.

Bantuan ini disalurkan oleh MAIWP antaranya dengan menampung
kos sewaan rumah yang didiami asnaf yang berharga di antara RM124
hingga RM500 sebulan. Walau pun kos sewaan dilihat agak rendah,
namun kos kehidupan di pusat bandar adalah tinggi dan
membebankan mereka yang mempunyai tanggungan yang ramai.
Dengan bantuan yang diberikan MAIWP dapat membantu asnaf

menjalani kehidupan yang baik dan sempurna. Pada tahun 2017,



MAIWP telah membelanjakan keseluruhan RM4.93 juta bagi bantuan

ini dengan jumlah penerima seramai 2,426 orang.

Melalui bantuan ini, para asnaf tidak lagi perlu menanggung kos
sewaan rumah seterusnya menjimatkan kos perbelanjaan bulanan. la
juga membolehkan mereka menikmati kualiti kehidupan yang lebih
baik dengan mendapat tempat tinggal yang selesa untuk keluarga

mereka.

Bantuan Berdikari

Sebagaimana matlamat zakat untuk mengeluarkan asnaf daripada
kepompong kemiskinan, MAIWP telah menyediakan beberapa
bantuan yang berbentuk “High Impact” yang menekankan kepada

pembangunan ekonomi asnaf.

Di antara bantuan tersebut adalah Bantuan Perniagaan. Bantuan ini
membantu para peniaga yang telah memulakan perniagaan secara
kecil-kecilan. Bantuan ini diberikan kepada peniaga yang tergolong

dalam asnaf fakir, miskin dan muallaf.

Sehingga kini, peniaga-peniaga yang dibantu adalah terdiri daripada
mereka yang menceburi bidang peruncitan, perusahaan makanan,
jahitan, bengkel dan kraftangan. Bantuan yang diberikan adalah
RM5,000 sehingga RM30,000 samada dalam bentuk modal tambahan

atau peralatan perniagaan.



Selain bantuan dalam bentuk modal dan peralatan, MAIWP turut
menganjurkan kursus-kursus keusahawanan yang mendedahkan para
penerima bantuan ini tentang asas perniagaan yang mencakupi aspek
pemasaran, kemahiran berkomunikasi, asas perakaunan dan
pengurusan kewangan. Kursus ini wajib dihadiri oleh semua penerima

bantuan sebelum mereka menerima bantuan.

Pada tahun 2017, MAIWP telah menyalurkan Bantuan Perniagaan

sebanyak RM459 ribu kepada seramai 227 penerima.

Program pembangunan ekonomi asnaf dilaksanakan juga menerusi
penyaluran Bantuan Deposit Sewa Beli Teksi. Kebanyakan pemandu
teksi khususnyadi Kuala Lumpur menyewa teksi dengan syarikat
pengusaha teksi dan sewaan tersebut akan dibayar samada harian,
mingguan atau bulanan. Melalui cara ini, pemandu teksi memperoleh
pendapatan bersih minima antara RM800 hingga RM900 sebulan

setelah ditolak kos sewaan.

Bagi membantu pemandu teksi memiliki teksi sendiri, MAIWP turut
menyalurkan bantuan berjumlah RM5,000 sebagai pembayaran
deposit untuk membeli teksi. Dengan teksi sendiri, mereka tidak lagi
perlu membayar sewa kepada pengusaha teksi sebaliknya hanya perlu
membayar bayaran ansuran bulanan kepada pihak institusi kewangan.
Jumlah bayaran ansuran bulanan ini adalah lebih rendah berbanding
kos sewaan. Oleh yang demikian, ia membolehkan pemandu teksi
menjana pendapatan bersih yang lebih tinggi antara RM1,200 hingga
RM1,400 sebulan berbanding teksi yang disewa.



Bantuan Pendidikan

Selain itu, Bantuan zakat diagihkan bagi membantu para pelajar.

Bantuan diberikan bermula daripada peringkat sekolah sehingga

peringkat pengajian tinggi.

a)

Peringkat Sekolah

Pelajar-pelajar di peringkat sekolah rendah ( 7 hingga 12 tahun)
dan menengah (13 hingga 18 tahun) layak menerima Bantuan
Am Persekolahan. Bantuan Am Persekolahan disalurkan kepada
para pelajar yang layak melalui guru-guru yang dilantik di
sesebuah sekolah. Kadar bantuan yang diberikan kepada para
pelajar adalah seperti berikut:

I. Sekolah Rendah : RM420 hingga RM540

ii. Sekolah Menengah : RM600 hingga RM1,200

lii. Sekolah Rendah Agama : Tambahan RM200

Bantuan yang disalurkan kepada pelajar-pelajar ini akan
digunakan bagi membayar yuran persekolahan dan keperluan
pelajaran. Melalui bantuan ini, beban ibu bapa dalam
menanggung kos pembelajaran anak-anak akan dapat
dikurangkan dan pendapatan mereka dapat digunakan bagi

tujuan-tujuan lain yang lebih mendesak.

Bantuan ini juga dapat mengelakkan anak-anak daripada tidak
dapat bersekolah akibat kesempitan hidup keluarga. Bantuan

ini diberikan bagi memastikan anak-anak daripada keluarga yang



kurang berkemampuan ini mendapat peluang pendidikan yang

sama dengan anak-anak dari keluarga yang lain.

Pada tahun 2017, seramai 23,719 pelajar sekolah telah dibantu

dengan jumlah perbelanjaan sebanyak RM8.97 juta.

Kos perbelanjaan bagi persekolahan anak-anak meningkat
apabila mulanya sesi persekolahan. Pada waktu ini, ibubapa
perlu menyediakan uniform sekolah dan lain-lain keperluan
pelajaran seperti beg sekolah, alat tulis, pakaian sukan dan

sebagainya.

Oleh itu, MAIWP telah mengambil inisiatif untuk mengurangkan
beban ibubapa ini dengan menyediakan Bantuan Pakaian dan
Peralatan Persekolahan. Melalui bantuan ini, para pelajar akan
menerima dua pasang uniform sekolah, sepasang pakaian
sukan, beg sekolah dan alat tulis bernilai RM250-RM300
seorang. Sejumlah RM2.03 juta telah dibelanjakan kepada
15,330 penerima bagi tujuan tersebut pada tahun 2017.

Peralatan dan kelengkapan persekolahan baru ini dapat
memberikan motivasi dan menyuntik semangat pelajar-pelajar
daripada keluarga kurang berkemampuan untuk memulakan sesi
persekolahan baru seterusnya mendorong para pelajar untuk

belajar dengan lebih bersungguh-sungguh.



b)

Peringkat Pengajian Tinggi

Bagi pelajar-pelajar yang menyambung pengajian ke peringkat
lebih tinggi sama ada di peringkat sijil, diploma, ijazah sarjana
muda, ijazah sarjana dan kedoktoran, MAIWP menyediakan
Bantuan Am Pelagjaran Institusi Pengajian Tinggi (IPT) dan
Biasiswa Baitulmal MAIWP.

I Bantuan Am Pelajaran

Bantuan Am Pelajaran IPT memperuntukkan sebanyak :

Bantuan Am Bantuan Am
Peringkat Pengajian Pelajaran IPT Pelajaran IPT
Dalam Negara Luar Negara
ljazah Falsafah
Kedoktoran (PhD) 6,000 7,000
ljazah Sarjana Muda 5,000 7,000
Diploma 3,500
Sijil 2,000

Pada tahun 2017, MAIWP telah membelanjakan
keseluruhan RM8.72 juta bagi bantuan ini dengan jumlah
penerima seramai 3,849 orang pelajar dalam dan luar

negara.

I. Biasiswa Insentif Khas Pelajar Cemerlang Baitulmal
MAIWP

Biasiswa Baitulmal MAIWP pula menaja para pelajar
cemerlang. Menerusi bantuan ini, kos pengajian,
penginapan dan elaun sara hidup bagi setiap pelajar akan
ditanggung oleh MAIWP.

Pada tahun ini, MAIWP telah menaja seramai 203 orang
pelajar yang mengikuti pelbagai bidang pengajian di
universiti tempatan dan luar negara dengan jumlah

biasiswa yang telah disalurkan sebanyak RM2.17 juta.

MAIWP turut mempunyai Skuad Jejak Asnaf Baitulmal MAIWP. Skuad
ini berperanan turun padang ke seluruh Wilayah Persekutuan Kuala
Lumpur mencari golongan asnaf yang tercicir daripada menerima
bantuan zakat. Sejak dilancarkan pada tahun 2012, seramai 3,185

asnaf telah berjaya dijejaki.

MAIWP turut melancarkan talian bebas tol Baitulmal MAIWP 1-800-88-
5222 bagi memudahkan masyarakat khusus golongan asnaf untuk
berurusan dengan Baitulmal MAIWP. Menerusi talian bebas tol ini,
tiada caj dikenakan kepada orang ramai yang menghubungi Baitulmal
MAIWP.

Selain turun padang menjejaki mereka yang memerlukan, MAIWP juga
turut mengharapkan kerjasama masyarakat untuk menyalurkan
maklumat kepada Skuad Jejak Asnaf ini. Oleh itu, dua talian hotline
012-5127614 dan 012-5183614 telah diwujudkan bagi memudahkan

orang ramai untuk melaporkan kepada MAIWP mereka yang dalam
kesusahan sama ada menerusi panggilan telefon/ pesanan ringkas

(SMS) atau aplikasi Whatsapp.

Pada tahun 2015, MAIWP telah melancarkan Kaunter Bergerak
Baitulmal MAIWP. Menerusi kemudahan terbaru ini, orang ramai lebih
mudah berurusan dengan Baitulmal MAIWP di mana kaunter bergerak
akan berada di lokasi-lokasi strategik yang menjadi tumpuan ramai
seperti di PPR, masijid, pasar malam dan pasar tani, tapak ekspo dan

sebagainya.

Semua ini dirancang dan dilaksanakan bagi memastikan masyarakat
terutamanya pembayar zakat yakin dengan peranan MAIWP khasnya
Baitulmal dalam mengagihkan zakat kepada asnaf yang benar-benar

memerlukan.

PEMBANGUNAN UMMAH MELALUI BIDANG PENDIDIKAN

MAIWP turut memberi penekanan kepada aspek pendidikan sebagai
salah satu teras penting dalam pembangunan sosio ekonomi ummabh.
Melalui pendidikan, MAIWP melihat pendidikan bermula daripada
peringkat kanak-kanak sehingga peringkat universiti.

Program pendidikan ini juga merupakan salah satu bentuk agihan
zakat yang dikategorikan agihan zakat secara tidak langsung yang
mana dapat memberikan kesan dan manfaat untuk jangka masa

panjang.

Tadika —tadika Islam

Menyedari akan kepentingan ilmu pendidikan bagi mengatasi masalah
kemiskinan, MAIWP telah menguruskan tadika-tadika Islam untuk
memberi pendidikan dari usia muda. Tadika-tadika ini mula diuruskan
oleh MAIWP pada tahun 2009.

Tadika-tadika Islam MAIWP memberi pendidikan awal kepada kanak-
kanak berusia 5 hingga 6 tahun. Kurikulum di Tadika Islam
mendedahkan kanak-kanak ini kepada suasana pembelajaran yang
berorientasikan "Belajar Melalui Bermain” (learning through play)
dalam usaha mengembangkan kemahiran asas dan potensi kanak-
kanak sebagai persediaan untuk memasuki sesi persekolahan di
peringkat sekolah. Selain daripada itu, Pengajian Al-Quran, Bahasa
Arab dan Tulisan Jawi dijadikan sebagai program nilai tambah kepada
Kurikulum Tadika Islam MAIWP bagi melahirkan generasi Ulul Albab.
Sehingga tahun ini terdapat sebanyak 81 buah Tadika Islam di

Wilayah Persekutuan dengan jumlah pelajar seramai 6,418 orang.

Kos pengurusan Tadika-tadika Islam diuruskan sepenuhnya oleh
MAIWP menggunakan dana zakat. Pada tahun 2017, MAIWP
memperuntukkan sebanyak RM6.77 juta bagi perbelanjaan
pengurusan dan operasi termasuk pembayaran elaun, kelengkapan,

peralatan pembelajaran dan sebagainya.

Sekolah Menengah Agama MAIWP

Sekolah Menengah Agama MAIWP (SMA-MAIWP) telah ditubuhkan di
Kuala Lumpur pada tahun 2007 diikuti di Labuan pada tahun 2011.
SMA-MAIWP ditubuhkan bagi memenuhi keperluan pendidikan agama

di peringkat menengah khususnya di Wilayah Persekutuan.

Perbelanjaan mengurus dan pembangunan SMA-MAIWP ditampung
oleh MAIWP menggunakan dana zakat. Pada tahun ini MAIWP
memperuntukkan sebanyak RM2.1 juta bagi pengurusan dan operasi
SMA-MAIWP di Kuala Lumpur. Jumlah terkini pelajar adalah seramai
698 orang.

Sekolah yang melaksanakan Kurikulum Bersepadu Dini (KBD)
menggabungkan pembelajaran arus perdana dan kurikulum agama ini
diuruskan menggunakan dana zakat telah menunjukkan prestasi
yang memberangsangkan sama ada dalam akademik mahupun
kokurikulum. Antara pencapaian terbaik SMA-MAIWP :

+ Kategori Sekolah Kluster Kecemerlangan (SKK).

s Anugerah Kecemerlangan Institusi Pendidikan Agama Terbaik
kategori Sekolah Agama Bantuan Kerajaan (SABK) seluruh
Malaysia.

% Anugerah Pendebat Terbaik Kategori Bukan Penutur Arab
Pertandingan Debat Bahasa Arab di Qatar.

% Menerima 7 anugerah di Pertandingan Sains Korea 2015 dan 4
anugerah di Pertandingan Sains Antarabangsa, Busan Korea
2017

SMA-MAIWP Labuan yang mempunyai 224 orang pelajar juga tidak
ketinggalan menerima peruntukan sebanyak RM2.98 juta pada tahun
2017 bagi keperluan pengurusan sekolah dan aktiviti pembangunan

pelajar.

Sekolah Menengah Integrasi Sains Tahfiz

Sekolah Menengah Integrasi Sains Tahfiz (SMISTA) telah ditubuhkan
oleh MAIWP pada Januari 2011. SMISTA menggunapakai Kurikulum
Bersepadu Tahfiz (KBT) yang menggabungkan kurikulum arus

perdana dan hafazan Al-Quran.

Kos pengurusan SMISTA ditanggung sepenuhnya oleh MAIWP
menggunakan dana zakat. Pada tahun 2017, sebanyak RM1 juta telah

diperuntukkan bagi pengurusan dan operasi SMISTA.

Kini SMISTA mempunyai 364 orang pelajar dan 67 orang guru.
Penubuhan SMISTA diharap dapat melahirkan lebih ramai golongan
profesional Islam daripada kalangan para penghafaz Al-Quran.
Sehingga kini SMISTA telah menunjukkan kecemerlangan dalam

akademik dan kokurikulum antaranya :

s Kedudukan pertama terbaik SPM 2016 daripada 209 SABK
seluruh Malaysia.

+ Kedudukan pertama terbaik Sijil Menengah Agama 2016 Kuala
Lumpur.

« Johan hafazan antarabangsa daripada 19 buah negara di
Universiti Islam Antarabangsa.

+ Johan taekwando peringkat antarabangsa.

+ Sejak penubuhannya seramai 168 orang pelajar telah berjaya

menamatkan hafazan 30 juzuk al-Quran.

Institut Kemahiran Baitulmal (IKB)

Institut Kemahiran Baitulmal (IKB) ditubuhkan bertujuan untuk
membantu membasmi kemiskinan di kalangan keluarga Islam di
Wilayah Persekutuan dan Malaysia amnya dengan cara memberikan
mereka latihan kemahiran yang tersusun supaya mereka boleh
berdikari setelah tamat mengikuti kursus. lanya ditubuhkan pada tahun

1992 dan beroperasi di Kampung Pandan, Kuala Lumpur.

IKB menyediakan latihan kemahiran secara percuma
di peringkat Sijil Kemahiran Malaysia (SKM) dalam kursus-kursus yang

diiktiraf oleh badan-badan kerajaan dalam bidang-bidang berikut:

I Rekaan Fesyen dan Pembuatan Pakaian;
. Seni Lukis dan Seni Reka;

lii.  Perkhidmatan dan Penyajian Makanan;
Iv.  Kejuruteraan Elektrik; dan

V. Teknologi Binaan Bangunan.

Pelatih dipilih daripada anak-anak golongan asnaf dan menerima
elaun bulanan, kemudahan peralatan pembelajaran, tempat tinggal

dan sebagainya.

Pada tahun 2017, MAIWP memperuntukkan sebanyak RM3.74 juta

bagi perbelanjaan mengurus dan elaun kepada pelatih di IKB.

Institut Profesional Baitulmal

Institut Profesional Baitulmal (IPB) merupakan sebuah Institusi
Pengajian Tinggi Swasta (IPTS) yang ditubuhkan oleh MAIWP dengan
matlamat untuk melahirkan profesional muslim dan seterusnya
meningkatkan taraf ekonomi umat Islam. IPB ditubuhkan pada tahun
1992 di Kampung Pandan Kuala Lumpur dan menawarkan pengajian
daripada peringkat sijil hingga peringkat ijazah sarjana muda dalam

bidang perniagaan, perakaunan dan sains komputer.

la turut menawarkan kursus-kursus bagi sijil profesional seperti
Certified Accounting Technician (CAT) dan The London Chamber of
Commerce and Industry International Qualification (LCCIQ).
Semenjak ditubuhkan pada tahun 1992, IPB telah berjaya melahirkan
9,736 orang graduan daripada pebagai bidang yang ditawarkan iaitu
Perakaunan, Sistem Maklumat Perakaunan, Pengajian Perniagaan

dan Sains Komputer.

MAIWP melalui Bahagian Baitulmal merupakan penaja utama kepada
pelajar di IPB. MAIWP telah mewujudkan satu skim bantuan khas
kepada pelajar IPB yang dikenali sebagai Skim Bantuan Pelajar IPB
bagi membantu mereka yang kurang berkemampuan. Bantuan yang
diberikan berjumlah antara RM1,000 hingga RM3,000 bagi setiap
pelajar. Pada tahun 2017, MAIWP telah membelanjakan sebanyak
RMZ20.16 juta bagi bantuan ini dengan jumlah penerima seramai 3,529

orang.

Bantuan yang diberikan menampung yuran pengajian dan sara hidup
para pelajar berkenaan seterusnya membolehkan mereka fokus dalam

pelajaran dan akhirnya berjaya menamatkan pengajian dengan

cemerlang. Sebanyak 95% daripada graduan IPB telah diterima
bekerja dalam pelbagai bidang kerjaya. Mereka menerima pendapatan
antara RM2,500 hingga RM10,000 sebulan bergantung kepada

kerjaya yang diceburi.

Kolej Antarabangsa Sains Perubatan PUSRAWI (PICOMS)

Kolej Antarabangsa Sains Perubatan PUSRAWI atau PUSRAWI
International College of Medical Sciences (PICOMS) merupakan
sebuah IPTS yang ditubuhkan oleh MAIWP bagi menawarkan
pengajian peringkat diploma dalam bidang kejururawatan dan sains
perubatan. Penubuhan kolej ini antara lain mampu membantu kerajaan

dalam mengatasi masalah kekurangan tenaga jururawat.

Sebahagian besar daripada graduan PICOMS memulakan kerjaya
sebagai jururawat samada di hospital kerajaan atau swasta dengan

pendapatan bulanan antara RM1,500 hingga RM3,000.

Seperti juga di IPB, sebahagian besar pelajar kolej ini menerima
bantuan zakat daripada MAIWP di bawah Skim Bantuan Kolej
Antarabangsa Sains Perubatan PUSRAWI. Bantuan yang diberikan
kepada setiap pelajar yang layak adalah antara RM2,000 hingga
RM3,000 seorang.

Pada tahun 2017 , MAIWP telah memberikan bantuan sebanyak
RM21.11 juta kepada seramai 5,570 orang pelajar. Dengan kerjaya
yang tetap dan stabil, pelajar-pelajar daripada keluarga yang kurang
berkemampuan berjaya menamatkan pengajian dengan bantuan

daripada MAIWP. Dengan pendidikan dan latihan yang diperolehi,
mereka memperolehi pendapatan bulanan yang baik bagi membantu

keluarga masing-masing.

Darul llmi

Darul llmi beroperasi di sebuah banglo di atas tanah yang diwakafkan
oleh Tuan Haji Ir. Mohd Mazlan bin Md Ismail kepada MAIWP bagi
tujuan pengajian warga emas. Tempat ini menyediakan kemudahan
penginapan yang selesa dan ruang yang besar bagi aktiviti-aktiviti

pengajian.

Aktiviti-aktiviti yang dijalankan di Darul ilmi adalah solat secara
berjemaah, kuliah subuh harian, talaqqgi Al-Quran dan Tahsinul Quran
dan pembelajaran kitab-kitab lama. Selain itu juga, turut diadakan
pembelajaran Bahasa Arab komunikasi, latihan bertarannum dan

giyamullail.

Kini seramai 20 orang warga emas mengikuti pengajian di sini dengan

bantuan peruntukan sebanyak RM 502,900.00.

Pondok Moden Al-‘Abaqirah (PMA)

Pondok Moden Al-‘Abagirah mula beroperasi pada 12 Ogos 2015. Idea

penubuhan PMA telah dicetuskan oleh Sahibus Samahah Datuk Dr
Zulkifli bin Mohamad Al-Bakri, Mufti Wilayah Persekutuan.

Objektif penubuhan PMA ini adalah untuk melahirkan ulama rabbani
yang pakar dalam bidang agama dan kehidupan serta mengisi
kepakaran Islam dalam pelbagai disiplin ilmu seperti syariah, akidah,

akhlak (tasawuf), muamalat.

Konsep pembelajaran Pondok Moden ini adalah berteraskan kitab-

kitab turath dan disokong dengan pembelajaran akademik.

PMA kini mempunyai 196 pelajar dengan kekuatan tenaga pengajar
seramai 22 orang guru. Daripada bilangan tersebut 3 orang guru

adalah guru yang dipilih dari negara Timur Tengah.

Sebanyak RM2.1 juta telah diperuntukkan oleh MAIWP pada tahun

2017 bagi memantapkan operasi dan pengurusan PMA.

Ma’alim Al-Sunnan Li Dirasati Al-Sunnah Al-Nabawiyyah (MSN)

Idea asal cadangan penubuhan Ma'alim Al-Sunan Li Dirasati Al-
Sunnah Al-Nabawiyyah (MSN) Majlis Agama Islam Wilayah
Persekutuan dicetuskan oleh Sahibul Samahah Datuk Mufti Wilayah
Persekutuan. Selain itu ia merupakan permintaan sebilangan besar
daripada masyarakat dan juga hasrat beliau untuk melahirkan

cendekiawan Islam yang pakar dalam ilmu Hadis.

Cadangan penubuhan Ma'alim Al-Sunan Li Dirasati Al-Sunnah Al-
Nabawiyyah (MSN) ini telah dibentangkan di dalam Mesyuarat MAIWP
Kali ke-137 Bil. 3/2016 yang bersidang pada 30 September 2016. Hasil

pembentangan tersebut MSN memulakan operasinya pada 19 April
2017 dengan peruntukan sebanyak RM 275,100.00.

Pendidikan MSN menggabungkan turathi (konvensional) dengan
nazori dan praktikal yang bersifat waqi'ie (semasa). Secara asasnya
pendidikan di Ma'alim Al-Sunan Li Dirasati Al-Sunnah Al-Nabawiyyah

(MSN) mengandungi 3 komponen utama iaitu:

1. Pengajian Hadis dan ilmu-ilmu yang berkaitan dengannya;
2. Hafazan hadis-hadis pilihan; dan

3. Pengajian kitab-kitab hadis moden dan tafsir

Kurikulum yang bercorak integratif ini akan melahirkan insan-insan
soleh, musleh, tidak ketinggalan dalam arus perdana dan dalam masa
yang sama mampu menjadi rujukan kepada masyarakat dalam ilmu

Hadis dan Sunnah.

PEMBANGUNAN UMMAH MENERUSI PERLINDUNGAN DAN
KEBAJIKAN

Program perlindungan dan kebajikan yang dilaksanakan oleh MAIWP
bertujuan membimbing dan melindungi golongan yang kurang
bernasib baik. Melalui program yang dilaksanakan, adalah diharapkan

golongan ini dapat berubah menjadi lebih baik dan tidak ketinggalan.

Darul Kifayah

Darul Kifayah merupakan sebuah pusat perlindungan kepada anak-
anak asnaf dan anak-anak yatim. Anak-anak daripada keluarga fakir,

miskin dan muallaf diterima masuk ke Darul Kifayah dan diberikan

kemudahan pendidikan sepenuhnya olenh MAIWP. Segala
perbelanjaan dan keperluan harian mereka seperti tempat tinggal dan
makan minum ditanggung oleh MAIWP dan pendidikan agama turut
dititikberatkan di Darul Kifayah.

Melalui Darul Kifayah, MAIWP dapat memastikan anak-anak daripada
keluarga asnaf turut mendapat peluang pendidikan yang sama seperti
anak-anak lain. la seterusnya mengelakkan mereka ketinggalan yang

boleh menyebabkan mereka mewarisi kemiskinan keluarga.

Pada tahun 2017, Darul Kifayah menempatkan seramai 383 orang
pelajar dengan jumlah peruntukan sebanyak RM4.75 juta bagi

perbelanjaan mengurus dan operasi Darul Kifayah.

MAIWP juga sedang membina Bangunan Darul Kifayah di Labuan bagi

meluaskan lagi perkhidmatannya kepada asnaf di Labuan.

Dar Assaadah

Dar Assaadah merupakan sebuah kompleks yang memberikan
perlindungan sementara, bimbingan agama dan akhlak serta latihan
kemahiran vokasional kepada wanita dan gadis dalam lingkungan
umur 18 — 35 tahun yang terjebak dalam gejala sosial dan

mengandung luar nikah.
Para pelatih di sini turut diberikan dengan latihan kemahiran yang

diiktiraf oleh pihak kerajaan di mana dapat dimanfaatkan untuk mereka

memulakan kehidupan baru setelah keluar daripada Dar Assaadah.

Kini Dar Assaadah menempatkan seramai 32 orang pelatih. Kos
perbelanjaan dan pengurusan Dar Assaadah menggunakan geran

daripada kerajaan dan sumbangan MAIWP sebanyak RM1 juta.

KERJASAMA STRATEGIK DI BAWAH STRATEGI LAUTAN BIRU

Kerajaan Malaysia telah menggalakkan kerjasama di bawah Strategi
Lautan Biru sebagai salah satu cara menghasilkan perkhidmatan
kepada rakyat dengan kos rendah, berimpak tinggi dan pelaksanaan

pantas.

MAIWP turut terlibat dalam kerjasama ini di mana beberapa jalinan
kerjasama telah dibuat dengan beberapa agensi kerajaan dan swasta

yang akhirnya telah menyaksikan penubuhan:

a) Kedai Rakyat MAIWP

Penubuhan Kedai Rakyat MAIWP di Presint 5, Putrajaya
membuktikan sokongan MAIWP terhadap usaha kerajaan
meringankan beban golongan yang berpendapatan rendah untuk
mendapatkan barangan keperluan asasi pada harga yang lebih

murah.

Kedai ini yang menjual barangan pada harga 30% hingga 40%
lebih rendah daripada harga pasaran akan turut dapat
dimanfaatkan oleh golongan asnaf untuk mendapatkan barangan

keperluan harian.

b) Pusat Bersalin Berisiko Rendah 1Malaysia MAIWP — Hospital

Putrajaya

MAIWP telah membelanjakan sebanyak RM3.27 juta bagi kos
ubahsuai pangsapuri menjadi sebuah pusat bersalin. Manakala,
Hospital Putrajaya menyediakan tenaga kerja, dan kepakaran

untuk operasi pusat bersalin ini.

Kerjasama ini juga membolehkan sebuah pusat bersalin dibuka
dalam tempoh 3 bulan berbanding tempoh masa yang akan
diambil sekiranya bangunan baru dibina yang mengambil masa 2
tahun. Penubuhan pusat ini dapat menyelesaikan masalah

kekurangan wad bersalin di Hospital Putrajaya.

Pusat Pembedahan Katarak MAIWP - Hospital Selayang

Melalui kerjasama ini, MAIWP telah meluluskan peruntukan
zakat sebanyak RM9.8 juta bagi pembelian bangunan,
pengubahsuaian  bangunan dan pembelian  peralatan
pembedahan. Manakala Hospital Selayang dan Kementerian
Kesihatan pula menyediakan tenaga kerja dan kepakaran bagi
menjalankan operasi pusat tersebut. Penubuhan pusat ini
membolehkan tempoh menunggu untuk menjalani pembedahan

disingkatkan daripada 6 bulan kepada 2 minggu.

Projek ini telah memenangi tempat pertama Anugerah Inovasi
bagi kategori Non ICT Jabatan Perdana Menteri 2015 dan Gold
Award di International Convention on Quality Control Circle 2016
di Bangkok, Thailand.

d) Tadika Islam MAIWP Sulaimaniyyah

Terkini Tadika Islam MAIWP Sulaimaniyyah Presint 18,
Putrajaya yang beroperasi pada 3 Januari 2017 merupakan
bentuk kerjasama strategik terbaru MAIWP di bawah Strategi
Lautan Biru Kebangsaan. Tadika ini dibuka dengan kerjasama
Perbadanan  Putrajaya di mana pihak perbadanan
membangunkan premis tadika dan menguruskan
penyelenggaraan. Manakala MAIWP pula menyediakan tenaga

pengajar dan urusan pengambilan pelajar.

Tadika ini mampu menempatkan sehingga 250 orang pelajar dan
menggunakan silibus pendidikan yang diintegrasi dengan silibus

Yayasan Sulaimaniyyah, Turki.

KESIMPULAN

Agenda pembangunan sosio-ekonomi ummah merupakan satu usaha
berterusan yang memerlukan kerjasama daripada semua pihak. Dalam
hal ini, MAIWP sentiasa bekerjasama erat dengan jabatan-jabatan
kerajaan, swasta, Badan-Badan Bukan Kerajaan (NGO) dan semua
pihak bagi memastikan program yang dirancang berjaya dilaksanakan

dan mencapai matlamat pelaksanaan.

Majlis Agama Islam Wilayah Persekutuan (MAIWP)
November 2017

Lampiran“A”

SKIM-SKIM BANTUAN ZAKAT
MAJLIS AGAMA ISLAM WILAYAH PERSEKUTUAN (MAIWP)

Pembangunan Asnaf

1) Bantuan Kewangan Bulanan
2) Bantuan Aidilfitri

3) Bantuan Takaful Asnaf

4) Bantuan Perubatan

5) Bantuan Menyelesaikan Hutang (Al-Gharimin)
6) Bantuan Perkahwinan

7) Bantuan Ibnu Sabil

8) Bantuan Kecemasan

9) Bantuan Guaman Syarie

10) Bantuan Musibah

Tempat Tinggal

11) Bantuan Deposit Sewa Rumah dan Sewa Rumah Bulanan
12) Bantuan Membina / Membaiki Rumah

13) Bantuan Deposit Beli Rumah Kos Rendah

Pendidikan

14) Bantuan Am Persekolahan

15) Bantuan Am Pelajaran IPT

16) Bantuan Peralatan dan Kecemasan Persekolahan

17) Bantuan Biasiswa / Insentif Khas Pelajar Cemerlang Dalam dan Luar Negara
18) Bantuan Persediaan IPT

19) Bantuan Tuisyen

20) Bantuan Pelajar Kolej Antarabangsa Sains Perubatan PUSRAWI (PICOMS)
21) Bantuan Pelajar Institut Profesional Baitulmal

22) Bantuan Galakan Hafaz Al-Quran

Berdikari

23) Bantuan Perniagaan

24) Bantuan Deposit Sewa Beli Teksi

25) Bantuan Deposit Van/ Bas Sekolah

26) Bantuan Pertanian/Perikanan/Penternakan

27) Bantuan Membeli Motorsikal Orang Kurang Upaya (OKU)

Pembangunan Ummah
28) Bantuan Kepada Agensi-Agensi Kebajikan (NGO) & Institusi Pendidikan

http://www.maiwp.gov.my/i/index.php/en/jenis-skim-bantuan-zakat/bantuan-pelajar-institut-profesional-baitulmal
http://www.maiwp.gov.my/i/index.php/en/jenis-skim-bantuan-zakat/bantuan-guaman-syarie
http://www.maiwp.gov.my/i/index.php/en/jenis-skim-bantuan-zakat/bantuan-perkahwinan
http://www.maiwp.gov.my/i/index.php/en/jenis-skim-bantuan-zakat/bantuan-membina-membaiki-rumah-deposit-rumah
http://www.maiwp.gov.my/i/index.php/en/bantuan-deposit-membeli-rumah-kos-rendah
http://www.maiwp.gov.my/i/index.php/en/jenis-skim-bantuan-zakat/bantuan-deposit-van-bas-sekolah
http://www.maiwp.gov.my/i/index.php/en/jenis-skim-bantuan-zakat/bantuan-membina-membaiki-rumah-deposit-rumah
http://www.maiwp.gov.my/i/index.php/en/jenis-skim-bantuan-zakat/bantuan-deposit-sewa-beli-teksi
http://www.maiwp.gov.my/i/index.php/en/jenis-skim-bantuan-zakat/bantuan-kepada-agensi-agensi-kebajikan-ngo-institusi-pendidikan
http://www.maiwp.gov.my/i/index.php/en/jenis-skim-bantuan-zakat/bantuan-kewangan-bulanan
http://www.maiwp.gov.my/i/index.php/en/jenis-skim-bantuan-zakat/bantuan-biasiswa-insentif-khas-pelajar-cemerlang-dalam-dan-luar-negara
http://www.maiwp.gov.my/i/index.php/en/jenis-skim-bantuan-zakat/bantuan-galakan-hafaz-al-quran
http://www.maiwp.gov.my/i/index.php/en/jenis-skim-bantuan-zakat/bantuan-perubatan
http://www.maiwp.gov.my/i/index.php/en/jenis-skim-bantuan-zakat/bantuan-aidilfitri
http://www.maiwp.gov.my/i/index.php/en/jenis-skim-bantuan-zakat/bantuan-tuisyen
http://www.maiwp.gov.my/i/index.php/en/jenis-skim-bantuan-zakat/bantuan-pertanian
http://www.maiwp.gov.my/i/index.php/en/jenis-skim-bantuan-zakat/bantuan-takaful-asnaf
http://www.maiwp.gov.my/i/index.php/en/jenis-skim-bantuan-zakat/bantuan-ibnu-sabil
http://www.maiwp.gov.my/i/index.php/en/jenis-skim-bantuan-zakat/bantuan-musibah
http://www.maiwp.gov.my/i/index.php/en/jenis-skim-bantuan-zakat/bantuan-peralatan-dan-kecemasan-persekolahan
http://www.maiwp.gov.my/i/index.php/en/jenis-skim-bantuan-zakat/bantuan-am-pelajaran-ipt
http://www.maiwp.gov.my/i/index.php/en/jenis-skim-bantuan-zakat/bantuan-persediaan-ipt
http://www.maiwp.gov.my/i/index.php/en/jenis-skim-bantuan-zakat/bantuan-pelajar-kolej-antarabangsa-sains-perubatan-pusrawi-picoms
http://www.maiwp.gov.my/i/index.php/en/jenis-skim-bantuan-zakat/bantuan-menyelesaikan-hutang-al-gharimin
http://www.maiwp.gov.my/i/index.php/en/jenis-skim-bantuan-zakat/bantuan-deposit-sewa-rumah-dan-sewa-rumah-bulanan
http://www.maiwp.gov.my/i/index.php/en/jenis-skim-bantuan-zakat/bantuan-perniagaan
http://www.maiwp.gov.my/i/index.php/en/jenis-skim-bantuan-zakat/bantuan-kecemasan
http://www.maiwp.gov.my/i/index.php/en/jenis-skim-bantuan-zakat/bantuan-am-persekolahan
http://www.maiwp.gov.my/i/index.php/en/jenis-skim-bantuan-zakat/bantuan-membeli-motorsikal-orang-kurang-upaya-oku

SAMBUTAN BULAN ZAKAT KEBANGSAAN DAN
SEMINAR PEMBANGUNAN ASNAF SERANTAU 2017

KERTAS KERJA

JABATAN MAJLIS UGAMA ISLAM,

NEGARA BRUNEI DARUSSALAM:
PROGRAM
PENGUPAYAAN ASNAF ZAKAT

23hb-24hb November 2017

PENDAHULUAN

Dalam melaksanakan program-program jaringan keselamatan sosial, Negara
Brunei Darussalam melalui agensi-agensi Kerajaan, Swasta dan NGO’s telah menyusun
pelbagai strategi, khasnya dalam usaha membasmi kemiskinan untuk memperkasa

keupayaan masyarakat agar dapat berdikari serta menjana kehidupan yang mantap.

Usaha bersepadu dari pelbagai pihak ini adalah bertujuan untuk mengurangkan
kadar kemiskinan yang melanda Negara, melalui pelbagai bentuk bantuan yang relevan
dan sesuai dengan keadaan semasa. Kebawah Duli Yang Maha Mulia Paduka Seri
Baginda Sultan Haji Hassanal Bolkiah Mu’izzaddin Waddaulah, Sultan Dan Yang Di-
Pertuan Negara Brunei Darussalam mengambil berat dengan serius mengenai isu

kemiskinan ini melalui titah-titah baginda, antaranya :

Semenjak Negara mencapai kemerdekaannya, pendapatan per kapita
penduduk adalah memberangsangkan. Sepuluh tahun selepas merdeka ianya
terus meningkat. Ini tidak diragukan lagi, dengan sendirinya menyumbang

kepada peningkatan taraf hidup dan kesejahteraan rakyat...

... Bertolak dari sini, sepatutnya, kadar kemiskinan dengan sendirinya adalah
menurun. Maka berdasarkan ini, apakah tidak terlintas diingatan kita untuk
menetapkan salah satu matlamat Wawasan ialah, untuk menjadikan kadar

kemiskinan di Negara ini ke tahap sifar? ...”

[Titah Kebawah Duli Yang Maha Mulia Paduka Seri Baginda Sultan Haji Hassanal Bolkiah
Mu’izzaddin Waddaulah, Sultan Dan Yang Di Pertuan Negara Brunei Darussalam sempena
Pembukaan Persidangan Musim Permesyuaratan Ke-4 Majlis Mesyuarat Negara pada 26hb

Safar 1429 / 04hb Mac 2008.]

"... Isu kemasyarakatan yang sering disebut-sebut, khasnya oleh media-media
massa ialah isu kemiskinan. Agensi-agensi yang berkaitan telah turut
menangani masalah ini dengan program-program mereka yang bermacam-
macam, dengan fokus yang sama, iaitu mahu meringankan beban kemiskinan

tersebut.

Pada hemat beta, isu kemiskinan di negara ini belumlah separah di tempat-
tempat lain di luar negara. Ia mungkin dapat dikendalikan dengan lebih
efektif melalui kaedah-kaedah praktikal yang bersesuaian dengan keadaan di
negara ini. Cuma saja barangkali, kita ini belum lagi menemukan atau belum

mahu mencuba kaedah-kaedah tersebut...”

[Titah Kebawah Duli Yang Maha Mulia Paduka Seri Baginda Sultan Haji Hassanal Bolkiah
Mu’izzaddin Waddaulah, Sultan Dan Yang Di-Pertuan Negara Brunei Darussalam Sempena
Majlis Sambutan Hari Raya Aidilfitri 1429 Hijrah / 2008 Masihi Anjuran Yayasan Sultan Haji

Hassanal Bolkiah Pada Hari Isnin 12 Syawal 1429 / 13 Oktober 2008]

Kesepakatan  agensi-agensi Kerajaan  dan bukan Kerajaan, turut
menggandingkan peranan Kementerian Hal Ehwal Ugama melalui Jabatan Majlis Ugama

Islam untuk turut sama menangani isu kemiskinan yang ditanai melalui inisiatif-inisiatif

samada menyalurkan bantuan yang berbentuk material untuk sara diri fakir miskin

mahupun yang berupa program-program produktif untuk mengupayakan diri asnaf.

Selaras dengan hasrat Kebawah Duli Yang Maha Mulia Paduka Seri Baginda
Sultan Dan Yang Di-Pertuan Negara Brunei Darussalam, sebagai ketua ugama
Islam di Negara ini baginda mahukan rakyat Negara ini mempunyai kehidupan yang
seimbang dan berkualiti sejajar dengan Wawasan Negara 2035. Maka melalui
kutipan zakat daripada mereka yang berharta, kemudian diagihkan kepada asnaf
yang berhak menerimanya dengan pentadbiran yang efisien adalah teras
pertumbuhan ekonomi yang seimbang pada membangun sebuah masyarakat dan

Negara yang kukuh dan stabil.

MAILIS UGAMA ISLAM DAN PENTADBIRANNYA

Majlis Ugama Islam adalah salah satu pertubuhan yang tertinggi di Negara
Brunei Darussalam, berfungsi sebagai pembuat dasar untuk menentukan hala tuju
pentadbiran ugama Islam di Negara Brunei Darussalam. Struktur organisasi
pentadbiran Majlis Ugama Islam diketuai oleh Yang Di-Pertua Majlis Ugama Islam
yang disandang oleh Menteri Hal Ehwal Ugama, dibantu oleh Naib Yang Di-Pertua

Majlis Ugama dan Setiausaha Majlis Ugama Islam.

Latar belakang pentadbiran kutipan dan agihan zakat di Negara Brunei
Darussalam secara formal dan bersistem telah berkuatkuasa pada 1hb Februari
1956, akan tetapi pengurusan zakat berdasarkan undang-undang belum dapat
dilaksanakan sehinggalah satu peraturan zakat dan fitrah digubah dibawah akta
Majlis Ugama Islam dan Mahkamah-Mahkamah Kadi Penggal 77, dan Peraturan itu
berjalan kuatkuasanya pada 11hb Syawal 1389H bersamaan dengan 1hb Januari
1969. Dengan wujudnya Peraturan Zakat dan Fitrah 1969 itu, dengan pemusatan
aktiviti pengutipan dan pengagihan zakat telah mula dilaksanakan dibawah kuasa

dan kawalan Majlis Ugama Islam.

Berdasarkan kepada Akta Majlis Ugama Islam dan Mahkamah-Mahkamah
kadi Penggal 77 telah memperuntukkan kuasa Majlis Ugama Islam untuk mengelola
dan memungut zakat dan fitrah di Negara Brunei Darussalam menurut hukum

syara’. Berdasarkan kepada kandungan Bab 114 dalam akta tersebut menyatakan:

Majlis hendaklah mempunyai kuasa, dan hendaklah bertugas, untuk memungut
bagi pihak Kebawah Duli Yang Maha Mulia , dan untuk menyelesaikan sebagaimana
yang diarahkan oleh Kebawah Duli Yang Maha Mulia, tertakluk kepada syarat-syarat
dari Akta ini, semua zakat dan fitrah yang harus dibayar di Negara Brunei
Darussalam menurut hukum syara’, dan hendaklah berbuat demikian setakat mana

dan dengan cara yang ditetapkan dalam Akta ini.

Maka dengan itu, bagi melaksanakan tugas-tugas dan kuasa-kuasa Majlis
Ugama Islam yang ditentukan dalam Akta Majlis Ugama Islam dan Mahkamah-
Mahkamah Kadi Penggal 77 dan mana-mana undang-undang /Akta-Akta yang
berkaitan dengan Majlis Ugama Islam, Jabatan Majlis Ugama Islam ditubuhkan dan

berfungsi sebagai urusetia Majlis Ugama Islam.

Adapun Kementerian Hal Ehwal Ugama pula adalah sebagai agen pelaksana
dan pendokong terhadap dasar yang telah dibuat oleh Majlis Ugama Islam
menerusi satu Jabatan sebagai Urusetia yang digelar sebagai Jabatan Majlis Ugama

Islam dan diketuai oleh Setiausaha Majlis Ugama Islam.

STRUKTUR ORGANISASI JABATAN MAIJLIS UGAMA
ISLAM DAN BAHAGIAN KUTIPAN DAN AGIHAN ZAKAT

YANG DI-PERTUAN NEGARA BRUNEI

[ KDYMM PADUKA SERI BAGINDA SULTAN DAN ]

-YANG DI-PERTUA MAIJLIS UGAMA -JAWATANKUASA-
-NAIB YANG DI- ISLAM JAWATANKUASA
PERTUA I -BAITULMAL
-LEMBAGA PENGARAH
DARNARN TARNAAIAL

SETIAUSAHA

JABATAN MAJLIS

}_

BADAN TANMIAH

UGAMA ISLAM HARTA MAILIS UGAMA ISLAM
1
[ [ [ 1
BHG ( 4 h
BHG. y BHG. BHG. KUTIPAN BHG. BHG.
REREDEIR AN KEWANGCALS: MESYUARAT & AGIHAN UNDANG- WAKAF &
FERICIENY zeedl UNDANG BAITULMAL
\. . J

UNIT

PENTADBIRAN

UNIT
PENYIASATAN

UNIT

MESYUARAT

UNIT
KUTIPAN &
PENGUMPULAN

UNIT AGIHAN

UNIT
PERUMAHAN

BAHAGIAN
KUTIPAN DAN AGIHAN

ZAKAT

DAERAH TEMBURONG

BAHAGIAN
KUTIPAN DAN
AGIHAN ZAKAT
DAERAH TUTONG

BAHAGIAN
KUTIPAN DAN
AGIHAN ZAKAT
DAERAH BELAIT

UNIT PENYELIDIKAN,
PERANCANGAN &
PEMANTAUAN

UNIT
AL-GHARIMIN

UNIT PROGRAM
PENGUPAYAAN
ASNAF ZAKAT

BAHAGIAN KUTIPAN DAN AGIHAN ZAKAT, JABATAN
MAILIS UGAMA ISLAM

Bahagian Kutipan dan Agihan Zakat (BAKAZ) adalah satu bahagian dibawah
Jabatan Majlis Ugama Islam yang berperanan penting dalam pengurusan dan
pentadbiran wang zakat. Bahagian ini bertanggungjawab menjalankan kutipan dan
pengagihan zakat mengikut tatacara dan landasan hukum dan syariat Ugama

Islam.

Sebahagian besar golongan dhaif di Negara Brunei Darussalam menerima
bantuan kewangan daripada Majlis Ugama Islam. Mereka ini terdaftar dibawah
asnaf fakir miskin dan berhak menerima beberapa jenis bantuan yang telah

diberikan oleh Majlis Ugama Islam.

KATEGORI BANTUAN AGIHAN ZAKAT

Pengagihan zakat kepada asnaf zakat khususnya fakir dan miskin di Negara ini
disalurkan melalui pelbagai skim bantuan. Skim-skim bantuan itu secara umumnya

dibahagikan kepada tiga (3) kategori iaitu:

1. Agihan Bulanan

Wang tunai yang diagihkan setiap bulan.
Makanan asasi : seperti beras, gula, tepung dan lain-lain.
Perbelanjaan sekolah bagi setiap anak yang bersekolah.

Bayaran sewa rumah berjumlah antara $50.00 ke $500.00 sebulan.

2. Agihan Tahunan

Bantuan menjelang Hari Raya. Bantuan ini dberikan setiap tahun iaitu
sebelum menjelang hari raya aidilfitri.

Bantuan peralatan dan keperluan sekolah. Jenis bantuan berupa buku
tulis, beg sekolah, pakaian seragam sekolah dan alat tulis. Bantuan ini
diagihkan di akhir tahun sebelum bermula musim persekolahan yang

baru.

3. Agihan Berkala

Membina rumah : seperti

-Projek Quick Win (2007). Projek ini atas usaha bersepadu Majlis
Ugama Islam, Jabatan Perdana Menteri, Kementerian Pembangunan,
Kementerian Kebudayaan, Belia dan Sukan.

-Usahasama Majlis Ugama Islam, Jabatan Daerah, YSHHB, Jabatan
Pembangunan Masyarakat.

Membaiki rumah/peralatan membaiki rumah/pendawaian api letrik

e Bantuan modal seperti peralatan berniaga, nelayan, bertani dan lain-
lain.

e Bantuan rawatan perubatan dalam dan luar negeri

e Bantuan serta merta kerana musibah kebakaran, bencana alam dan

lain-lain.

PROGRAM-PROGRAM BANTUAN PENGUPAYAAN DIRI

Salah satu usaha yang telah dan sedang dijalankan oleh Jabatan Majlis Ugama
Islam khususnya dalam menangani golongan fakir miskin ialah merekabentuk
pelbagai program untuk meningkatkan keupayaan fakir miskin tersebut supaya
status kehidupan mereka dari segi ekonomi ke tahap yang lebih baik. Bahkan untuk

mencapai matlamat mengeluarkan mereka dari golongan kefakiran dan kemiskinan.

Antara usaha yang dilaksanakan ialah mengadakan bantuan-bantuan produktif
sebagai metod membantu mengupayakan diri asnaf fakir dan miskin dan
mendorong mereka untuk berdikari dan berusaha, dan bantuan-bantuan

seumpama ini berupa pelaburan jangka masa panjang bagi setiap peserta:

Bantuan Kewangan Persekolahan:

Bantuan ini juga bersifat mengupayakan kerana ianya berbentuk pelaburan
jangka masa panjang dan boleh menjamin masa depan individu untuk
mendapatkan pekerjaan.Bantuan ini juga bagi mengelakkan anak-anak
daripada tidak dapat bersekolah akibat kesempitan hidup keluarga.
Bantuan yang diberikan ini dapat memastikan anak-anak asnaf mendapat

pendidikan yang sama dengan anak-anak dari keluarga yang lain.

Bantuan Biasiswa:

Merupakan pelaburan jangka masa panjang yang mana ia berkaitan
dengan hal ehwal pendidikan seperti pembayaran yuran sekolah,
kemasukan ke Institusi Pengajian Tinggi, bayaran mengikuti Kursus,
bayaran mengikuti peperiksaan.Bantuan dalam aspek pendidikan
merupakan salah satu teras penting dalam pembangunan sosio-ekonomi

asnaf.

Bantuan Modal:

Merupakan bantuan pembelian peralatan perniagaan yang dijalankan.
Contohnya mesin jahit, alat pertanian, alat menangkap ikan, perahu,
kenderaan dan sebagainya. Bantuan Modal ini diberikan kepada pemohon
yang berminat untuk berusaha dan memulakan perniagaan, supaya
mereka boleh berdikari dan sekaligus membantu meningkatkan ekonomi
keluarga.

10 |



Program Latihan, Kemahiran dan Bimbingan:

Pada tahun 2007, satu program pengupayaan telah diperkenalkan yang
digelar sebagai Program Pengupayaan Asnaf Zakat [PROPAZ]. Program
produktif ini dilaksanakan dengan peruntukan kumpulan wang zakat, dan
berorientasikan kepada pemerolehan ilmu kemahiran melalui latihan-

latihan dan bimbingan khusus kepada bagi asnaf fakir miskin.

PROGRAM PENGUPAYAAN ASNAF ZAKAT [PROPAZ]

1. Misi:

Melaksanakan program-program bantuan yang berbentuk latihan dan
kemahiran secara professional bertujuan untuk mengupayakan asnaf fakir
miskin.

Menyelaras perlaksanaan ke arah peluang-peluang pekerjaan dan

keusahawanan.

2. Objektif :

Mengubah minda peserta ke arah meningkatkan taragf hidup yang lebih
baik dan cerah

Melahirkan belia-belia yang berkemahiran teknikal dan vokasional
Memastikan peluang-peluang pekerjaan

Melahirkan pengusaha-pengusaha kecil dan sederhana

3. Aspek Pengupayaan :

e Sosial dan Kemasyarakatan:

¢ Keugamaan

e Ekonomi

4. Program —program pengupayaan yang dilaksanakan:

4.1

4.2

PROPAZ-PBB :Program ini lebih menjurus kepada memberikan
latihan-latihan teknikal dan vokasional serta bimbingan dan
pembangunan diri khusus bagi penerima wang zakat dari kategori

asnaf fakir dan miskin.

Program dilaksanakan selama 9 bulan, iaitu 6 bulan mengikuti
latihan kemahiran di Pusat Pembangunan Belia, Kementerian
Kebudayaan Belia dan Sukan dan 3 bulan menjalani latihan
penempatan kerja di Syarikat-Syarikat Swasta. Taraf latihan di
Pusat Pembangunan Belia adalah di peringkat Persijilan City &

Guilds.

PROPAZ-PERANTIS :Program Perantis merupakan salah satu cabang
program pengupayaan untuk membantu golongan fakir dan miskin
meningkatkan taraf kehidupan mereka dengan mendapatkan latihan
dan kemahiran melalui pelbagai bidang pekerjaan bersesuaian dengan
kehendak pasaran. Program yang bertempoh selama 2 tahun ini
mendedahkan dan membimbing para peserta tentang asas bekerja,
kefahaman berhubung budaya dan etika kerja melalui latihan kemahiran

dan penempatan-penempatan kerja mereka.

4.3

4.4

4.5

PROPAZ-KEUSAHAWANAN :Program ini melatih dan memberikan
peluang kepada golongan asnaf fakir dan miskin dan juga kepada
lepasan-lepasan program PROPAZ yang berminat dalam bidang
keusahawanan untuk menjalankan perusahaan. Sumber modal adalah
melalui Zakat Majlis Ugama Islam mengikut kesesuaian yang
selayaknya, sekurang-kurangnya membantu para peniaga yang telah

memulakan perniagaan secara kecil-kecilan.

PROPAZ-PEMBANGUNAN DIRI :Program-program pembangunan
diri ini lebih menjurus kepada memberikan motivasi, kursus-kursus
pembangunan diri kepada golongan fakir miskin bagi meningkatkan
kesedaran untuk mengubah taraf kehidupan, berdaya tahan, sentiasa
berusaha, ke arah menuju kehidupan yang lebih baik dan sempurna.
Aktiviti-aktiviti yang dilaksanakan adalah seperti seminar, bengkel,

halagah dan sebagainya.

PROGRAM-PROGRAM SOKONGAN :Penubuhan Koperasi
Pengupayaan Kementerian Hal Ehwal Ugama Berhad (KOPA KHEUB) di
mana tujuan koperasi ini ditubuhkan antaranya adalah sebagai agensi
utama untuk membantu lepasan PROPAZ, dan menjadi saluran untuk
mereka memajukan perniagaan dan perusahaan, atau menjadi tenaga

kerja di dalamnya.

PENUTUP

Agenda pembangunan sosio-ekonomi bagi golongan tidak berkemampuan
merupakan salah satu usaha berterusan yang memerlukan kerjasama dari semua
pihak. Keterlibatan rakan-rakan strategik melalui jalinan kerjasama yang diadakan
dalam menanai hasrat Kerajaan untuk mencapai kehidupan rakyat yang sejahtera

dan harmoni.

Dalam hal ini Jabatan Majlis Ugama Islam sentiasa bekerjasama erat dengan
Jabatan-Jabatan Kerajaan, pihak swasta dan Badan-Badan Bukan Kerajaan (NGO)
dalam sama-sama memastikan program yang dirancang berjaya dilaksanakan.
Melalui pengagihan zakat dengan matlamatnya untuk mengeluarkan asnaf dari
kemiskinan, Jabatan Majlis Ugama Islam menerusi Bahagian Kutipan dan Agihan
Zakat akan mencorak program-program yang berdaya tahan dan mempunyai
impak tinggi sebagai mempelbagai landskap jaringan keselamatan sosial

masyarakat amnya dan asnaf zakat khasnya.

Disediakan untuk

Seminar Pembangunan Asnaf Serantau 2017
23hb-24hb November 2017M

Prolog

Seperti diketahui zakat adalah sektor sosial dalam lanscap ekonomi dan
keuangan syariah yang memiliki peran strategis dalam pembangunan
kesejahteraan masyarakat. Dalam perspektif pembangunan bangsa, zakat
merupakan sarana dan cara Islam untuk menyelesaikan persoalan
kemiskinan dan tidakadilan sosial. Zakat adalah instrumen korektif
terhadap ketimpangan sosial ekonomi di tengah masyarakat.

Masterplan Arsitektur Keuangan Syariah Indonesia menempatkan zakat
sebagai salah satu pilar. Pengelolaan zakat di negara Republik Indonesia
merupakan tanggungjawab bersama pemerintah dan masyarakat. Negara
hadir untuk membantu umat Islam dalam mengelola zakat karena negara
berkepentingan menjadikan rakyat sejahtera dan terbebas dari kemiskinan.



Membangun Wawasan Perzakatan

Gerakan zakat turut mewarnai gerakan civil society muslim
Indonesia. Gerakan zakat membaur dalam aksi kemanusiaan dan
ambil bagian (take part) dalam pembangunan kesejahteraan sosial.
Zakat diperuntukkan untuk kepentingan manusia sepenuhnya.
Inklusi zakat tidak hanya terbatas sebagai i1su keagamaan,
melainkan juga menjadi isu sosial, ekonomi dan politik.

Seiring tumbuhnya wawasan baru generasi muda Islam untuk
melihat masa depan Islam di Indonesia sebagail suatu kekuatan
sosial, kekuatan budaya, dan kekuatan ekonomi, maka aktualisasi
peran dana sosial keagamaan seperti zakat ini menjadi sesuatu
yang bernilai strategis dalam arus baru ekonomi Indonesia.



Membangun Wawasan Perzakatan

Ulama dan pujangga besar Prof. Dr. Hamka menyatakan; “Sekiranya kaum Muslimin
telah sadar akan guna zakat sebagai salah satu tiang (rukun) Islam dan dipungut
serta dibagikan dengan teratur, kita percaya dengan zakat akan bisa membangun
Islam yang mulia, Islam yang layak sebagai anutan dari satu bangsa yang merdeka.
Padahal jumlah itu tidak banyak hanya sekedar dua setengah persen. Dan kitapun
telah mulai melihat di Tanah Air kita timbulnya kesadaran itu dengan berangsur-
angsur. Mudah-mudahan kita menjadi umat yang sadar.”

Menurut Buya Hamka dalam Tafsir Al-Azhar, “Beratus tahun cara kita berfikir telah
mundur, dan fikiran tentang zakat telah membeku. Bila kesadaran umat Islam
Indonesia tentang mengatur, mengumpul dan membagikan zakat telah berjalan
dengan lancar, banyaklah usaha dan amal maslahat umum yang dapat dibangun,
dari satu pos yang bernama “Sabilillah” itu. Dengan pos “Sabilillah” kita dapat
membangun masjid-masijid, rumah-rumah sakit, membelanjai Mubaligh Islam untuk
menyebarkan Islam kepada warga negara Indonesia yang belum beragama atau
memberi pengertian kepada umat Islam yang “buta agama” tentang ajaran
agamanya, atau memberi beasiswa (studiesfonds), dan membelanjai pemuda-
pemuda Islam yang berbakat untuk menambah ilmu pengetahuan, supaya layak
menjadi bangsa yang duduk sama rendah dan tegak sama tinggi dengan bangsa-
bangsa yang lain.”



Perkembangan Dunia Zakat

Dalam Undang-Undang No 23 Tahun 2011 tentang Pengelolaan Zakat,
tugas mengelola zakat secara nasional dilaksanakan olen Badan Amil
Zakat Nasional (BAZNAS). BAZNAS adalah lembaga pemerintah
nonstruktural yang bersifat mandiri dan bertanggungjawab kepada
Presiden melalui Menteri Agama. Sedangkan untuk membantu tugas
pengelolaan zakat, masyarakat (civil society) dapat membentuk Lembaga
Amil Zakat (LAZ) sesuai persyaratan yang ditentukan dengan memperoleh
izin dari Pemerintah (government).

Pemerintah mempunyai peran melakukan pembinaan dan pengawasan
terhadap pengelolaan zakat yang dilaksanakan BAZNAS dan LAZ. Salah
satu tugas pengawasan ialah audit syariah.

Pembayaran zakat kepada badan/lembaga pengelola zakat yang resmi
menjadi pengurang penghasilan kena pajak.



Perkembangan Dunia Zakat

Perkembangan dunia zakat di Tanah Air cukup dinamis. Walau lembaga-lembaga
filantropi tumbuh berkembang, namun lembaga zakat tetap memiliki eksistensinya dan
bertambah banyak jumlahnya.

Saat ini terdapat: 1 BAZNAS (pusat), 34 BAZNAS provinsi, 514 BAZNAS
kabupaten/kota, 16 LAZ skala nasional, 7 LAZ skala provinsi, dan 11 LAZ skala
kabupaten/kota.

Selain itu terdapat sekian banyak pengelola zakat, yayasan lembaga sosial, perusahaan
dan masijid yang melakukan aktivitas pengumpulan dan penyaluran zakat, infak dan
sedekah. Pengelola zakat dilindungi menurut hukum dan perundang-undangan negara.

Indonesia telah memiliki standar regulasi Zakat Core Principles yang diadopsi di
sejumlah negara (15 negara) dan Indeks Zakat Nasional (IZN) untuk mengukur
performance atau kinerja lembaga pengelola zakat.

Saat ini sedang disusun Standar Kompetensi Khusus untuk pengurus dan amil zakat,
Sekolah Amil dan Sertifikasi Amil yang diinisiasi oleh asosial lembaga pengelola zakat
yakni Forum Zakat (FOZ).



Klaster Pengelola Zakat

Pengelola zakat berbasis pemerintah, yaitu BAZNAS beserta Unit
Pengumpul Zakat (UPZ) yang dibentuknya.

Pengelola zakat berbasis organisasi kemasyarakatan Islam,
seperti lembaga amil zakat Muhammadiyah, Nahdlatul Ulama,
Persatuan Islam, Dewan Dakwah Islamiyah Indonesia, dan lain-
lain.

Pengelola zakat berbasis korporasi (perusahan), seperti
perbankan dan sebagainya.

Pengelola zakat berbasis yayasan dan NGO, seperti Dompet
Dhuafa, Rumah Zakat, dan lain-lain.



Pedoman Pengelolaan Zakat

Kerangka Regulasi Negara, termuat di dalam Undang-Undang,
Peraturan Pemerintah, Peraturan Menteri Agama, dan Peraturan
Daerah.

Kerangka Hukum Syariah, termuat di dalam fatwa-fatwa tentang
zakat yang dikeluarkan oleh Majelis Ulama Indonesia (MUI).

Pengelolaan zakat sebagai pilar ekonomi dan keuangan syariah,
wajib memenuhi standar regulasi, standar governance, standar
akuntansi, standar audit dan financial integrity.



Pertumbuhan Zakat Nasional

Pengumpulan ZIS (Zakat dan Infak/Sedekah) oleh badan/lembaga
amil yang tercatat pada Kementerian Agama dan BAZNAS tahun
2016 sebesar Rp 5,02 triliun. Mengalami kenaikan dari tahun 2015
sebesar Rp 3,65 triliun atau 37,5 persen (Laporan BAZNAS Tahun
2016).

Pertumbuhan penghimpunan zakat sebesar 37,5 persen per tahun,
melampaui pertumbuhan ekonomi Indonesia 5 persen per tahun.

Meningkatnya kemampuan masyarakat dalam membayar zakat
terjadi seiring dengan membaiknya kesejahteraan dan cepatnya
pertumbuhan kelas menengah yang tercepat di ASEAN.



Bangunan Sistem
Pengelolaan Zakat Nasional

SLVECEURES Pengumpulan Pembinaan & Larangan
SUES pengawasan dan sanksi

zakat Pendistribusian )
pidana
nasyarakat
cenddyagundan masyarakat
Pengelola eralian
zakat P Sanksi peralihan &
administratif penutup

ASAS

Syariat Islam; Amanah; Kemanfaatan;
Keadilan; Kepastian hukum; Terintegrasi; Akuntabilitas.




Aspek Ibadah
Aspek Keuangan

Aspek Keamilan

Aspek Ekonomi

Aspek Kebijakan Publik

ekstur Pengelolaan Zakat

Rukun Islam.
Keuangan Sosial
Islam (islamic social
finance).

tata kelola, good amil
governance

Impact dari proses
pengelolaan, indeks
kemiskinan, dst
peran dan dukungan
pemerintah



Pemberdayaan Asnaf Zakat

Memfasilitasi bantuan untuk memenuhi kebutuhan dasar fakir
miskin yang bersifat mendesak.

Memfasilitasi biaya pendidikan bagi anak-anak dari keluarga
tidak mampu dalam rangka pembangunan sumber daya
manusia.

Memfasilitasi modal keterampilan kerja dan usaha produktif.

Memfasilitasi pemberdayaan ekonomi berbasis komunitas atau
disebut zakat community development.

Memfasilitasi pengembangan kegiatan dakwah Islam.

Memfasilitasi penyediaan sarana dan layanan kesehatan secara
cuma-cuma untuk fakir miskin atau disebut Rumah Sehat.

Memfasilitasi bantuan penanganan korban bencana alam dan
konflik sosial di dalam dan luar negeri



Pola Pemberdayaan Asnaf

Dalam deskripsi laporan BAZNAS, strategi penyaluran ZIS dititik-beratkan
pada program pendayagunaan yang bersifat produktif 70 % dan program yang
bersifat karitas, dakwah, sosial, dan tanggap bencana sebesar 30 %.
Perbandingan porsi 70 : 30 % untuk penyaluran zakat secara produktif dan
konsumtif (karitas) tidak bersifat mutlak karena masing-masing lembaga
pengelola zakat memiliki domain kebijakan sendiri dalam menentukan prioritas
penyaluran zakat yang dikelolanya. Dalam Statistik Zakat Nasional 2016
dirinci penerima manfaat zakat berdasarkan ashnaf meliputi: Fakir Miskin
(89,60 %), Amil (0,15 %), Muallaf (0,16 %), Rigab (0,00 %), Gharimin (0,11 %),
Sabilillah (9,72 %), dan Ibnu Sabil (0,26 %).

Penyaluran zakat kepada mustahik tetap harus memperhatikan secara
realistis perimbangan antara pola penyaluran konsumtif dan produktif untuk
pemberdayaan ekonomi dengan memperhatikan tingkat kedalaman dan
keparahan kemiskinan di suatu wilayah.



Nilal Spesifik Pemberdaayan Asnaf

Menyasar sampai lapisan masyarakat
terbawah.
Memadukan pendekatan ekonomi dan dakwah.

Melibatkan peran pemimpin formal dan pemimpin
Informal dalam masyarakat.

Mengaktualisasikan secara konkrit kontribusi umat Islam
dalam pembangunan bangsa.



Epilog

“Saya ingin suatu saat
orang datang ke lembaga zakat seperti datang ke bank.”
Dr. A. Shafwan Nawawi,
Salah satu perintis lembaga amil zakat
di Sumatera Barat



SAMBUTAN BULAN ZAKAT KEBANGSAAN
& SEMINAR PEMBANGUNAN ASNAF SERANTAU TAHUN 2017
22-24 NOVEMBER 2017,
KUALA LUMPUR, MALAYSIA

KERTAS KERJA
SKIM PENGUPAYAAN SEPADU MUIS

A) Tujuan

Kertas kerja ini bertujuan mengongsi pengalaman Majlis Ugama Islam
Singapura (Muis) dalam melaksanakan Skim Pengupayaan Sepadu atau
‘Empowerment Partnership Scheme (EPS)’. EPS merupakan salah satu tunggak
teguh usaha Muis memperkasa mereka yang memerlukan untuk keluar dari

lingkaran kesusahan.

B) Latar Belakang

Jaringan Keselamatan Sosial Singapura

2 Sistem bantuan negara berpandukan kepada prinsip-prinsip seperti
berdikari' dan kewajipan bersama dan bukannya kelayakan atau hak; keluarga?
sebagai benteng pertama sokongan dan konsep ‘banyak tangan membantu’

(many helping hands). Peranan pemerintah adalah untuk menyediakan bantuan

! Berdikari bermakna bahawa individu bertanggungjawab untuk bergerak dan maju dalam tahap sosio
ekonominya.

2Keluarga dilihat sebagai sokongan utama dalam sistem bantuan negara. Ini bagi memastikan bahawa
keluarga menjadi lebih bertanggungjawab untuk kesejahteraan ahli-ahlinya dan ia membantu mengalihkan
beban penjagaan diri dari tangan pemerintah. Contoh prinsip ini dapat dilihat apabila Penyelenggaraan
Akta Ibu bapa telah diperkenalkan pada tahun 1995 menjadikannya mandatori bagi rakyat Singapura
untuk memberi sokongan kewangan kepada ibu bapa mereka (https//app.maintenanceofparents.gov.sg).



melalui kemudahan dalam bidang pendidikan, latihan3, penjagaan kesihatan dan
perumahan, dan bukan dengan bantuan kewangan semata yang menekankan

konsep kebajikan.

3 Namun begitu, pemerintah masih menyediakan bantuan kewangan
sementara kepada mereka yang memerlukan melalui bantuan ComCare®. Untuk
warga Singapura yang kurang upaya dan tidak boleh bekerja kerana kecacatan,
berpenyakit kronik dan seumpamanya, pemerintah menyediakan bantuan
kewangan jangka panjang melalui skim Bantuan Awam® atau dikenali juga

sebagai Bantuan Jangka Panjang Comcare.

4 Prinsip ‘banyak tangan membantu’ bermakna pemerintah tidak mengambil
tanggungjawab mutlak dalam mewujudkan jaringan keselamatan sosial dan
memerlukan kerjasama orang ramai dan sektor swasta untuk memenuhi
keperluan golongan yang memerlukan. Selain skim dan program tajaan
pemerintah, bantuan tambahan juga diperlukan daripada masyarakat, kumpulan
akar umbi, pertubuhan sukarelawan dan kebajikan (VWO)® dan juga syarikat-

syarikat yang boleh membantu membiayai inisiatif-inisiatif lain.

5 Lanskap jaringan keselamatan sosial bagaimanapun, berubah dengan
masa, bergantung kepada keperluan rakyat serta sumber yang ada. Dalam
beberapa tahun yang lalu, Singapura telah memperkenalkan banyak perubahan
dalam pendekatan dan strateginya, seperti penubuhan Kementerian
Pembangunan Sosial dan Keluarga’ khas untuk menjaga isu perkhidmatan

3 Ini dapat dilihat dalam dasar-dasar 'daya kerja', di mana tujuan bantuan adalah untuk menggalakkan sifat
bekerja dan peningkatan kemahiran di kalangan rakyat Singapura yang kurang berkemampuan. Contohnya
- dasar Tambahan Pendapatan Daya Kerja di mana pemerintah menyediakan insentif tunai untuk warga
yang gaji bulanannya kurang daripada $2,000 (https://www.workfare.gov.sg).

4 Maklumat lanjut bantuan Comcare: https://www.msf.gov.sg>ComCare

5 Skim Bantuan Awam untuk warga Singapura yang tidak boleh bekerja atau kurang upaya:
https://msf.gov.sg>Public-Assistance

6 semua rumah kebajikan masyarakat, pusat penjagaan warga tua, tempat perlindungan krisis, tempat
pemulihan dan perkhidmatan sosial lain kendalian pelbagai VWO, mendapat sokongan geran pemerintah
bagi membantu dengan penyelenggaraan program mereka.

7 Maklumat tentang MSF boleh didapati di lelaman web: https://www.msf.gov.sg



https://www.workfare.gov.sg/

sosial dan dasar kebajikan. Di samping itu, terdapat juga peruntukan yang
meningkat daripada bajet tahunan negara untuk kebajikan sosial, satu petunjuk
yang meyakinkan bahawa terdapat anjakan dalam pendekatan yang diambil oleh
pemerintah agar lebih terlibat secara langsung dalam penyediaan jaringan

keselamatan sosial.

Usaha Masyarakat Melayu Islam

6 Pendekatan ‘banyak tangan membantu’ dalam kebajikan sosial juga
bermakna terdapat banyak VWO berbilang kaum dan kepercayaan yang
memberikan penumpuan kepada keperluan tertentu masyarakat masing-masing.
Bagi masyarakat Melayu Islam, kita disokong oleh banyak Pertubuhan Melayu
Islam (Malay Muslim Organisations — MMO8) mapan seperti Pertapis, Jamiyah
Singapura, Persatuan Pemuda-Pemudi Islam Singapura (PPIS), Persatuan

Muhammadiyah dan lain-lain.

7 Terdapat juga beberapa pertubuhan Melayu Islam yang berkait rapat
dengan pemerintah yang menyediakan perkhidmatan sosial. Mendaki dan
Persatuan Karyawan Islam (AMP) adalah kumpulan bantu diri masyarakat yang
memberi tumpuan kepada pendidikan dan keupayaan kepimpinan. Kedua-dua
organisasi ini menyediakan pelbagai latihan dan program-program pendidikan
untuk golongan yang memerlukan. Muis pula, adalah badan berkanun
pemerintah yang menyediakan bantuan kewangan dengan pembayaran zakat
yang dikumpul daripada masyarakat Islam. Sejak beberapa tahun ini, setiap
tahun, Muis mengagihkan kira-kira $17 juta untuk golongan fakir dan miskin

melalui bantuan kewangan dan program pembangunan sosial.

8 MMOs telah memberikan sumbangan besar kepada masyarakat dengan menguruskan rumah kebajikan,
menyediakan khidmat sosial dan menganjurkan pelbagai program untuk kanak-kanak, belia, keluarga,
warga emas dan orang kurang upaya. Sesetengah khidmat ini termasuk pusat-pusat kaunseling, sokongan
untuk ibu/bapa tunggal, pusat-pusat jagaan harian pelajar, pusat perkhidmatan keluarga dan lain-lain lagi.
Pertubuhan-pertubuhan ini biasanya menerima geran daripada pemerintah dan bakinya melalui kempen-
kempen mengumpul dana.



8 Di peringkat nasional, pemerintah telah mempertingkatkan dan
memperkukuhkan jaringan bantuan sosial bagi mereka yang memerlukan. Selain
dari 47 Pusat Khidmat Keluarga, para keluarga yang memerlukan kini juga boleh
mendapatkan bantuan dari 24 Pejabat Khidmat Sosial® yang telah ditubuhkan
merata negara. Muis dan Mendaki juga akan terus mengukuhkan kerjasama
yang terjalin di pusat-pusat sepadu di empat buah masjid, untuk menghulurkan
bantuan serenti yang lebih menyeluruh kepada keluarga dan individu yang

memerlukan.

Pendekatan Muis dalam Pembangunan Sosial

9 Sebagai pihak berkuasa agama tertinggi di negara ini, Muis memungut
zakat dari masyarakat Islam dan bertanggungjawab dalam pengagihan kepada
kesemua asnaf. Dahulu, Muis memainkan peranan sebagai pentadbir dan
berfungsi sebagai sumber agihan zakat. Secara beransur-ansur, Muis mula
melakarkan konsep pembangunan sosial dengan memperkenalkan program
sokongan!® untuk penerima zakat. Pada mulanya, program-program ini
berbentuk sementara dan disasarkan kepada kumpulan yang kecil. Tetapi,
dengan permintaan dan keperluan masyarakat Islam yang semakin meningkat,
Muis mengorak langkah untuk memainkan peranan yang lebih besar dalam
pembangunan sosial. Sejak itu, Muis telah melaksanakan program-program yang
berstruktur dan bertepatan dengan penerima zakat jangka pendek (short term)

dan jangka panjang (long term).
a) Program—program Sokongan
10 Antara projek utama yang diurusi Muis adalah Skim Pengupayaan

Bersepadu (EPS), Program Teras (Core Pogramme), Skim Befrienders Muis dan

Dana Komuniti Pembangunan Sosial (SD ComFund).

% Untuk informasi tentang Pusat Khidmat Keluarga dan Pejabat Khidmat Sosial boleh didapati di lelaman
web https://www.msf.gov.sg

10 |ni meliputi pelbagai program pengayaan dan kemabhiran hidup seperti pengurusan kewangan,
keibubapaan, pendidikan anak-anak, memupuk harga diri, motivasi, dan lain-lain lagi.



i. EPS melibatkan keluarga penerima zakat yang dipilih berdasarkan potensi
mereka untuk berdikari. Setiap ahli keluarga diberi peluang untuk
mengambil bahagian dalam kursus-kursus peningkatan diri dan
kemahiran yang diharapkan dapat membantu menyokong kemajuan
mereka, baik di tempat kerja atau sekolah.

ii.  Program Teras bertujuan untuk memupuk semangat usaha dan berdikari.
la membekalkan peserta dengan pelbagai pengetahuan dan kemabhiran
praktikal yang berkesan dalam aspek sosial, kewangan, kesihatan dan
pembangunan rohani.

iii. Skim Befrienders Muis diperkenalkan bagi membantu mereka yang
memerlukan sokongan jangka panjang seperti warga emas, mereka yang
kurang upaya dan yang sakit kronik. Sukarelawan masjid atau Befrienders
melakukan kunjungan ke rumah/ziarah untuk memastikan kesejahteraan
mereka. Peranan utama Befrienders atau pendamping adalah untuk
menjadi rakan, menawarkan sokongan emosi dan membina keyakinan diri
penerima zakat jangka panjang ini.

iv. ~SD ComFund menyediakan pembiayaan awal untuk mana-mana
organisasi Islam untuk projek-projek yang bertujuan untuk membantu

golongan yang memerlukan dan berisiko tinggi.

11 Dalam melaksanakan program-program pembangunan sosial, Muis
berkerja-rapat dengan masjid-masjid, agensi-agensi kerajaan yang lain, VWO,
MMO, dan pertubuhan-pertubuhan akar umbi Ilain bagi memastikan
penyelarasan yang berkesan. Muis bergantung kepada rangkaian ini untuk
sumber sukarelawan, idea dan pembiayaan-bersama bagi pelbagai inisiatif!?.
Kerjasama sebegini juga membolehkan untuk persenyawaan silang-idea di

antara agensi-agensi yang berbeza.

11 Contohnya, kem-kem percutian untuk kanak-kanak penerima zakat di mana Muis dan masjid bekerjasama
dengan agensi-agensi seperti Lembaga Penggalak Kesihatan (HPB), agensi belia dan pendidikan, untuk
menghasilkan kandungan program yang lebih holistik.



b) Sokongan & Kerjasama Masjid

12 Masjid merupakan nadi masyarakat Islam. Maka itu, Muis bekerja rapat
dengan masjid-masjid bagi melaksanakan program-program pembangunan
sosialnya. Bagi menyokong seluruh sistem pembangunan sosial, Muis
memperkenalkan perubahan struktur utama kepada cara masjid beroperasi
dengan melancarkan Klaster Masjid (EMC). Melalui EMC, masjid dapat
menyelaraskan dan menguruskan sumber-sumber dengan lebih baik, dan
sekaligus menaikkan kedudukannya untuk menyokong penerima zakat melalui
pendekatan yang lebih holistik lagi. EMC telah meningkatkan sinergi dan
kerjasama antara masjid dan ini membolehkan masjid untuk mendekati dan

berkhidmat kepada masyarakat dengan lebih baik lagi.

c) Peranan EMC

13 Model EMC juga memudahkan perkongsian amalan terbaik dan sumber
antara masjid untuk menangani isu-isu masyarakat dengan lebih berkesan.
Dengan EMC, fungsi bantuan sosial yang sebelum ini berpusat di Muis, telah
diturunkan kepada kelompok EMC, dan ini memudahkan warga setempat untuk
mendapatkan bantuan. Di dalam setiap EMC, terdapat beberapa Masjid
Pembangunan Sosial (SD-Lead Mosque) yang mempunyai Pegawai
Pembangunan Sosial (SDO). SDO mempunyai skop kerja khusus yang memberi
tumpuan kepada perihal pembangunan sosial seperti pengagihan bantuan
kewangan zakat dan penyelengaraan program-program sokongan.

14 Untuk program-program pembangunan, Muis dan EMC mengambil
pendekatan yang berbeza dan pelbagai bagi penerima zakat jangka pendek dan
panjang!?. Penerima zakat jangka pendek adalah mereka yang mampu bekerja

tetapi menghadapi kesusahan kerana isu-isu seperti pengangguran, pasangan

12 penerima zakat jangka panjang adalah orang-orang yang tidak mampu bekerja kerana usia tua, penyakit
kronik, pesakit buah pinggang, mereka yang kurang upaya (fizikal dan mental), dan lain-lain. la adalah
tanggungjawab Muis untuk menghulurkan bantuan kepada penerima zakat jangka panjang untuk waktu
yang lama dan berterusan kerana ia merupakan kumpulan yang paling lemah dalam masyarakat dan
keperluan mereka adalah sangat berbeza dari penerima zakat jangka pendek.



yang dipenjarakan, ibu/bapa tunggal dan lain-lain. Kumpulan penerima ini sering
memerlukan sokongan bantuan kewangan sementara dan program-program
pembangunan yang membekalkan mereka dengan kemahiran untuk menangani

masalah mereka dan belajar untuk berdikari.

C) Skim Pengupayaan Bersepadu (EPS)

a) Pendekatan

15 Berlatar-belakangkan dasar sosial Singapura, Muis akur dengan

peranannya dalam menyediakan usaha sampingan kepada skim/program

pemerintah yang sedia ada dengan memanfaatkan pungutan zakat yang
memberangsangkan saban tahun, bagi meringankan masalah keluarga yang
kurang mampu, melalui pengupayaan dan pemerkasaan. Pendekatan ini
berlandaskan penyelidikan tentang usaha membanteras kemiskinan yang
menunjukkan bahawasanya bantuan kewangan merupakan bantuan yang paling

kurang berkesan bagi golongan yang memerlukan.

16 Pada tahun 2004, hampir 45 peratus penerima zakat dikenalpasti
berpotensi tinggi untuk berdikari — empowerable. Mereka dibawah lingkungan
usia 45 tahun (usia muda), sihat dan boleh bekerja, mempunyai anak-anak yang
masih kecil dan mempunyai masalah kewangan yang berbentuk sementara. Bila
diteliti, keluarga-keluarga berikut mempunyai isu ketua keluarga yang dipenjara,
tidak mempunyai pekerjaan tetap/baik kerana berpendidikan rendah, kurang
kemahiran, masalah sikap dan masalah penjagaan anak. Maka tu, dalam
melakarkan EPS, Muis mengambil pendekatan peningkatan yang menyeluruh
yang ditujukan kepada seluruh ahli keluarga dan disasarkan bagi keluarga-
keluarga yang telah menerima bantuan zakat lebih daripada 5 tahun.

b) Matlamat

17 EPS diperkenalkan pada tahun 2004 dengan tujuan untuk memperkasa

mereka yang memerlukan, untuk berdikari dan keluar dari lingkaran kesusahan



melalui latihan dan peningkatan kemahiran serta sokongan pendidikan. Ini
dilakukan melalui peruntukan geran latihan dan pendidikan yang disediakan

sepanjang tempoh 2-3 tahun progam itu berlansung.

c) Penglibatan dan Peranan Rakan Strategik

18 Program ini dilaksanakan dengan kerjasama beberapa rakan strategk di
kalangan pertubuhan Melayu Islam dan badan-badan sosial kerana mereka
mempunyai kepakaran dan kekuatan untuk membantu keluarga-keluarga
tersebut dengan lebih efektif. Pemilihan agensi dilakukan berdasarkan
pengalaman menguruskan Kkeluarga bermasalah (pengurusan kes) dan
kakitangan yang bertauliah dalam kerja sosial/psikologi/kaunseling.

19 Muis menyediakan dana dan panduan untuk program ini selain dari
memilih keluarga zakat yang sesuai. Kontrak bersama rakan strategik
(partnership agreement) pula dilakarkan di mana butiran fungsi mereka
merangkumi pengurusan kes (keluarga), mengenalpasti dan menyalurkan
keluarga ke latihan kemahiran dan menyediakan sokongan khidmat kaunseling.
Mereka perlu memantau dan memberikan laporan kepada Muis setiap enam
bulan tentang prestasi setiap keluarga.

d) Intisari Program

20 Kumpulan pertama EPS telah dilancarkan pada Julai 2004 dengan
perlantikan 9 rakan stategik dan penyertaan 200 keluarga. Program ini
mengambil pendekatan secara berkeluarga'® (family-based) kerana ingin
menekankan bahawa setiap ahli keluarga berperanan untuk berusaha merubah
kehidupan mereka dan ia bukan hanya tanggungjawab atau masalah ibu bapa.

13 Sebagai contoh, seorang ayah, 43 tahun, bekerja sebagai pembersih dengan gaji $1,000 sebulan,
mempunyai seorang isteri, 38 tahun dan 5 orang anak, berumur di antara 5 hingga 15 tahun dan
kesemuanya masih bersekolah. Tinggal di rumah sewa 2 bilik dan mempunyai hutang tertunggak untuk
pembayaran air dan eletrik. Apakah yang harus dilakukan oleh keluarga ini? Bantuan dari mana/siapa?
Sampai bila? Bolehkah diupayakan dan bagaimana caranya?



i) Kriteria Pemilihan
21 Keluarga-keluarga ini dipilih berdasarkan kriteria berikut:

a) Sekurang—kurangnya 3 orang anak yang masih bersekolah
b) Bergaji rendah; berpendidikan rendah
c) lbu/bapa tunggal; masalah penjagaan anak

Program bermula dengan maijlis taklimat wajib bagi keluarga untuk menerangkan
butiran program dan menekankan jangkaan dan harapan dari peserta. Setiap
keluarga dipadankan dengan rakan stategik dan menjalani sesi temuramah
(assessment) selanjutnya di mana mereka, bersama Pengurus Kes akan
melakarkan pelan individu (individual client plan - ICP) yang harus dicapai.
Mereka juga menandatangani kontrak penyertaan dan membuat pengesahan
akan memberikan komitmen dan penglibatan yang aktif sepanjang tempoh

program, bagi mencapai sasaran yang telah ditetapkan.

i) Peranan Pengurus Kes

22 Pengurus Kes atau Case Manager dari agensi rakan strategik, bertindak
sebagai koordinator atau fasilitator yang akan memadankan keluarga dengan
sumber masyarakat yang sedia ada, berdasarkan keperluan keluarga itu.
Pengurus Kes harus mempunyai kelayakan sebagai kaunselor yang bertauliah
kepada keluarga. Selaku Pengurus Kes, mereka perlu mengenalpasti keperluan
setiap ahli keluarga dan memadankan dengan tindakan selanjutnya.
Pemantauan rapi dilakukan untuk memastikan peserta akur dengan ICP yang
telah dilakarkan dan disetujui. Jika sesuatu perkhidmatan tidak dapat
dikendalikan sendiri seperti latihan, program ataupun lain-lain keperluan,
Pengurus Kes perlu mencari agensi lain untuk mengendalikannya atau

memadankan peserta dengan khidmat dari agensi/sumber kepakaran lain.



iii) Peranan & Tanggungjawab Keluarga

23 Setiap keluarga menjalani latihan kemahiran serta program pengayaan

(enrichment) merangkumi 3 aspek pengupayaan — ekonomi, sosial dan

keagamaan.

a) Ekonomi

Matlamatnya ialah untuk menambah pendapatan dan memantapkan ekonomi
keluarga melalui peningkatan kemahiran. Dengan kemabhiran baru/lanjutan,
peserta dapat meraih peluang pekerjaan yang lebih pelbagai dan lebih cerah.
Sasaran mereka ialah untuk mendapatkan pekerjaan sepenuh masa dan
mencapai kestabilan pekerjaan. Perniagaan dari rumah (home-based
business) untuk kaum ibu yang mempunyai masalah penjagaan anak juga
dialu-alukan dan diberi sokongan geran. Ketua keluarga atau anak dewasa
dipadankan dengan kursus-kursus peningkatan kemahiran mengikut
kecenderungan masing—masing seperti kursus menggunting/mendandan
rambut; membuat kuih/kek atau memasak; mengurut badan/refleksologi;

lesen teksi dan foklif dsb

b) Sosial

Matlamatnya ialah untuk membina ukhwa keluarga (family cohesion),
meningkatkan ilmu melalui aktiviti-aktiviti pengayaan, baik untuk ibu bapa
mahupun anak-anak. Ini merangkumi program wajib seperti syarahan
motivasi; bengkel keibubapaan dan pengurusan keluarga termasuk family
planning; bengkel pengurusan kewangan/bajet; aktiviti menggalak cara hidup
berkeluarga yang sihat termasuk pemakanan; dan program pengayaan
(enrichment) untuk anak-anak bagi memupuk kemahiran dan keyakinan,

selain dari kelas tuisyen untuk sokongan akademik.
c) Keagamaan

Pendekatan ini berpandukan pada prinsip bahawa dengan asas agama yang
kukuh, peserta tidak mudah berputus asa dan akan dapat menjiwai

tanggungjawab kepada keluarga. Ini seiring dengan visi Muis melalui ‘|dentiti

10



Muslim Singapura’ (SMI)4. Jenis kegiatan dan kelas agama boleh diikuti
melalu masjid sebagai pusat pembelajaran Islam; program a.L.l.V.E'® dengan
subsidi yang tinggi dari Muis; pendidikan Islam di rumah (home-based Islamic

learning) untuk keluarga; atau program untuk anak-anak kurang upaya.

e) Sistem Penilaian

24 Pengurus Kes memantau dan memberikan laporan kepada Muis tentang
kelakonan keluarga. Kaunseling intensif disediakan untuk mereka yang
menunjukkan pretasi dan sikap yang kurang memuaskan. Keluarga yang gagal
memberikan komitmen pula boleh dilucutkan dari EPS. Di akhir tempoh 2-3
tahun, keluarga akan dinilai dan harus memenuhi syarat kejayaan termasuk
rekod kedatangan dan penglibatan yang baik; pendapatan keluarga bertambabh;
memperolehi kemahiran baru; dapat kurangkan atau tidak berhutang; anak—anak
terus bersekolah dan/atau pencapaian akademik yang baik; keluarga berfungsi

dengan baik.

25 Keluarga-keluarga yang berjaya menamatkan progam dengan baik juga
mendapat insentif wang tunai antara $300 - $500 mengikut gred (A-D) yang
mereka dapat. Sebuah matriks penilaian meniliti perkara-perkara berikut dan

markah terkumpul menentukan gred terakhir:

i. kemahiran dan pekerjaan
ii.  prestasi akademik/pendidikan
iii.  penglibatan dalam pendidikan agama
iv.  hubungan kekeluargaan dan sifat bingkas
v. kemahiran keibubapaan

vi. kemahiran menguruskan kewangan

14 Maklumat lanjut tentang identity Mulim Singapura (Singaporean Muslim Identity) boleh didapati di
lelaman web:https://www.muis.sg/About/annual-report.html

15 Maklumat tentang progam a.L.I.V.E. boleh didapati di lelaman web: https://www.muis.sg/alive/

11



f) Keberkesanan EPS

i. Penilaian Berterusan

26 Sepanjang kelolaan EPS dari tahun 2004-2017 bersama 5 kohort, Muis
komited menjalankan penilaiant® yang mendalam dan berterusan dari masa ke
semasa, baik secara sendiri (internal) atau melalui penyelidikan luaran
(outsourced studies/research). Ini mengambil kira maklumbalas dari peserta dan
rakan agensi setiap kohort dan membuat penyesuaian untuk kohort selanjutnya.
Usaha ini perlu bagi memastikan pendekatan yang sesuai dan bertepatan
dengan keperluan keluarga dan juga impak dari perubahan landskap

pembangunan sosial.

il. EPS Versi 2.0

27 Hasil penilaian yang dilakukan pada tahun 2008 dan 2012 telah
mempengaruhi pendekatan bagi kohort kelima untuk tempoh tahun 2013-2016.
Muis telah melakukan perubahan besar bagi mempertingkatkan lagi
keberkesanan EPS, dengan memperkenalkan EPS Versi 2.0. Peningkatan
tersebut termasuk:

a) Tambahan geran tahunan daripada $3,000 ke $5,000; dan

b) Bimbingan kewangan atau Financial Coaching’ untuk 40 keluarga

c) Bimbingan untuk remaja atau Youth Mentoring?8

16 penilaian dalaman telah dilakukan pada tahun 2012 dan penyelidikan pada tahun 2008 - “Study on Low
Income”

17 Financial Coaching — Pelatih Kewangan profesional sepenuh masa dari Financial Alliance telah dilantik
untuk memberi bimbingan kepada 40 keluarga yang dibelenggu masalah hutang yang tertunggak dan
meneliti usaha yang dilakarkan untuk menagnani masalah kewangan mereka.

18 Youth Mentoring — program ini bertujuan untuk mencetuskan inspirasi bagi remaja 10-14 tahun untuk
membina impian dan melakarkan masa depan mereka dengan menangani persepsi diri yang kurang
tepat/sihat melalui pendedahan kepda pengalaman dan role-models yang positif. Mereka juga didedahkan
kepada kamahiran bertutur, keusahawan dsb.

d) Sistem pemantauan selama 5 tahun?®

28 Penyesuaian lain termasuk pendekatan yang berteraskan kekuatan
(strength-based?%) dan kepentingan aset?! (asset-based perspective) di mana
keluarga dilihat sebagai satu aset dan entiti yang ada kekuatan sendiri yang
boleh dirai, dipupuk dan diperkasakan. Kaum ibu digalakkan untuk bekerja
sambilan (flexi-work) dan bukan berniaga dari rumah seperti sebelumnya agar
mereka dapat memanfaatkan skim diperingkat nasional. Sistem penilaian juga di

perkukuhkan sambil mengambil kira penyesuaian di atas.

iii. Pengenalan Pegawai Kes

29 Untuk kohort kelima, bilangan peserta dikurangkan kepada 160 keluarga
untuk memberi tumpuan yang lebih khusus dan mendalam. Kohort tersebut
dibahagikan kepada 2 kumpulan. Satu kumpulan yang dikendalikan oleh
Pengurus Kes dari rakan agensi sementara kumpulan kedua pula diuruskan oleh
oleh tiga Pegawai Kes?? (Caseworker) yang diperkenalkan Muis untuk

mengendalikan EPS.

30 Selain dari usaha peningkatan dan latihan semula kemahiran bagi ibu
bapa melalui program-program yang ditawarkan badan-badan nasional atau
masyarakat seperti Mendaki SENSE, para Pegawai Kes telah memberi tumpuan
lebih kepada pembangunan anak-anak. Penekanan juga diberikan untuk
pendidikan Islam bagi seluruh keluarga sebagai sumber kekuatan serta

mengukuhkan ikatan kekeluargaan termasuk kanak-kanak yang kurang upaya.

19 Sistem pemantauan selama tiga tahun bagi menjejak kesejahteraan keluarge selepas EPS.

20 Strengths-Based Practice — mengenalpasti kekuatan yang sedia ada dalam setiap ahli keluarga dan
memupuknya untuk memperkasakan lagi keluarga dalam usaha mereka menuju kebaikan serta membina
kehidupan yang lebih cerah. Penting untuk membantu keluarga menukar lensa peribadi mereka agar
mereka dapat melihat kebaikan/harapan/hikmah disebalik keadaan, walau seburuk mana pun.

21 Aset merangkumi aspek modal semulajadi, fizikal, sosial dan kewangan

22 Pengurus Kes — usaha pilot yang diperkenalkan bagi menngimbangi kenberkesanan Pengurus Kes
agensi. Pegawai-pegawai ini dipantau oleh Muis dan mendapat bimbingan secara langsung.

iv. Semakan Menyeluruh

31 Muis telah membelanjakan sekitar $5.8 juta dolar daria tahun 2004 hingga
2017 untuk program EPS. Sejak 2004, seramai 1,008 keluarga telah menyertai
EPS dengan sebanyak 738 keluarga yang telah berjaya menamatkannya dan
tidak lagi bergantung kepada bantuan zakat Muis. Sebahagian dari kisah
keluarga-keluarga tersebut telah dipaparkan untul doku-drama TV seperti
“Cahayamu” dan “Give of Hope” agar menjadi contoh teladan bukan sahaja
kepada keluarga yang senasib dengan mereka, bahkan berjaya menjadi inspirasi
kepada masyarakat umum. Yang lebih membanggakan ialah apabila ada
diantara mereka yang telah ‘membalas budi’ dengan berjasa menjadi
sukarelawan masjid pula. Ada juga yang kembali menjadi mentor kepada
keluarga-keuarga baru, berkongsi pengalaman dan panduan dan memberi
semangat kepada keluarga lain agar terus berusaha untuk berdikari dan tidak

lagi menerima bantuan zakat.

32 Namun begitu terdapat 25% dari mereka yang telah kembali mendapatkan
bantuan kewangan zakat Muis. Antara sebab ialah kerana dibelenggu masalah
keluarga seperti penceraian dan juga penyakit kronik. Justeru itu, Muis sedang
melakukan penilaian menyeluruh bagi menyemak kembali pendekatan skim ini
dan keberkesanannya sepanjang dua kohort lalu. Usaha ini diharap dapat
mengemaskinikan pendekatan dan dasar program ini dan menajamkan lagi
matlamatnya bagi memastikan pendekatan yang mesra klien (client-centric) dan
mengutamakan keperluan keluarga yang berbeza-beza dan kemampuan yang

berlainan dalam penglibatan mereka dalam program ini.

D) Kesimpulan

33 EPS adalah salah satu daripada inisiatif sosial di luar sana untuk

membantu golongan yang memerlukan. Muis komited untuk tetap menyokong

keluarga-keluarga yang bermotivasi tinggi untuk menguatkan tekad untuk terus
berusaha, maju dan mengecap kejayaan. Harapan Muis ialah EPS dapat terus
memberi peluang dan menjadi platfom yang terbaik - bagaikan batu loncatan
bagi mereka untuk menikmati kehidupan yang lebih stabil dan cerah.

Kertas kerja disiapkan oleh
Unit Strategik Pembangunan Sosial

Majlis Ugama Islam Singapura
November 2017

